
КАФОЛАТЛАРИ КУЧАЙТИРИЛМО¯ДА

2 МАРТ — ªЗБЕКИСТОН БМТГА АЪЗО БªЛГАН КУН

Пировардида республикамиз халқаро 
ҳамжамият орасида бир қанча долзарб 
ва глобал масалаларда прагматик қа-
рашларни илгари суриб, уларни рўёбга 
чиқаришда ўзига хос модель яратди.  

— Сўнгги йилларда давлатимизнинг 
Бирлашган Миллатлар Ташкилоти 
билан ҳамкорлиги янада 
мустаҳкамланиб, кундан-кунга 
фаоллашиб бормоқда. Айтингчи, 
ўзаро муносабатларимизнинг қайси 
жиҳатларини алоҳида қайд этган 
бўлардингиз?

—  Д а р ҳ а қ и қ ат,  бу г у н г и  к у н -

д а   Ўзбекистон ва БМТ ўртасидаги 
 муносабатлар янги маъно-мазмун 
касб этиб, ривожланиб бормоқда. 
 Мамлакатимиз 1992 йил 2 мартда ту-

зилмага аъзо бўлган бўлса, 1993 йил-

да Тошкентда БМТнинг ваколатхонаси 
ўз фаолиятини бошлади. Шундан буён 
республикамиз БМТ ва унинг ихтисос-

лашган муассасалари билан самарали 
ҳамда ўзаро манфаатли ҳамкорликни 
амалга ошириб келмоқда. 

Бисмиллаҳир Роҳманир Роҳийм.
Аллоҳ таолога шукрки, мамлака-

тимиз тараққиётининг янги даври-

да Ислом дини маърифатини кенг 
ёйиш, улуғ алломаларимизнинг бой 
меросини ўрганиш, халқимизга хос 
бўлган одамийлик, меҳр-мурувват, 

Ўзбекистон Республикаси Конс-

титуциясининг 44-моддасига асо-

сан, ҳар бир шахсга ўз ҳуқуқ ва 
эркинликларини суд орқали ҳимоя 
қилиш, давлат органлари, мансаб-

дор шахслар, жамоат бирлашма-

ларининг ғайриқонуний хатти-ҳа-

Мамлакатимизда Ўзбекистон Республикасини ривожлантиришнинг 
бешта устувор йўналиши бўйича Ҳаракатлар стратегиясида белгиланган 
вазифаларга мувофиқ, суд-ҳуқуқ тизимини ислоҳ этиш, фуқароларнинг 
конституциявий ҳуқуқ ва эркинликларини кафолатлаш ва ишончли ҳимоя 
қилиш, ҳуқуқий асосларини мустаҳкамлашга алоҳида эътибор қаратилмоқда.

Мирзо-Улуғбек АБДУСАЛОМОВ,
Ўзбекистон Республикаси Конституциявий суди раиси,
Ўзбекистонда хизмат кўрсатган юрист

Халқаро ҳамжамият Ўзбекистон Президенти 
Шавкат Мирзиёевнинг жорий йил 22 февраль 
куни БМТ Инсон ҳуқуқлари бўйича кенгаши (ИҲК) 
46-сессиясининг юқори даражадаги сегментида 
инсон ҳуқуқларини ҳимоя қилиш соҳасида ил-

гари сурган ташаббуслари ва мамлакатимизда 
амалга оширилаётган демократлаштириш жа-

раёнлари тўғрисидаги маълумотни катта қизи-

қиш билан кутиб олди. 
Ўзбекистоннинг Женева шаҳридаги БМТ бў-

линмаси ва бошқа халқаро ташкилотлардаги 
доимий вакили Улуғбек Лапасов “Дунё” ААга 
халқаро ҳамкорликнинг Европа марказида 
 Ўзбекистон инсон ҳуқуқлари муҳофазаси соҳа-

сида қўлга киритаётган ютуқлари қандай баҳо-

ланаётгани ҳақида сўзлаб берди.
— Ўзбекистон Президенти БМТнинг инсон 

ЯНГИ ТАЖРИБА

ИФТИХОР

¯ªШ ЭКИН ¯ªША-¯ªША ФОЙДА КЕЛТИРАДИ

Усмонхон АЛИМОВ,
Ўзбекистон мусулмонлари 
идораси раиси, муфтий

бунёдкорлик каби эзгу фазилатларни 
тарғиб этиш йўлида таҳсинга сазо-

вор ишлар амалга оширилди.
Сўнгги йилларда юртимизда ташкил 

этилган Ислом цивилизацияси марка-

зи, Ислом академияси, Мир Араб олий 
мадрасаси, Ҳадис илми мактаби, Имом 
Бухорий, Имом Мотуридий ва Имом 
Термизий халқаро илмий-тадқиқот 
марказлари ҳамда илмий мактабларда 
бу йўналишда аниқ, манзилли ишлар 
амалга оширилаётир.

Бундан ташқари, диёримиз ҳудудла-

ри бўйлаб янгидан очилаётган масжид 
ва мадрасалар, қайта чирой очаётган 
муборак қадамжолар мўмин-мусулмон-

ларимизни чексиз мамнун этмоқда.
Таъкидлаш жоизки, Имом Бухорий, 

Имом Термизий, Бурҳониддин Марғино-

ний, Абу Муин Насафий, Маҳмуд Замах-

шарий, Баҳоуддин Нақшбанд, Муҳаммад 
Хоразмий, Аҳмад Фарғоний, Абу Али ибн 
Сино, Алишер Навоий сингари табаррук 
зотларнинг бемисл хизматлари нафақат 
минтақамизнинг маънавий ривожида, 
балки бутун жаҳон илм-фани равнақида 
муҳим ўрин тутади.

Сўнгги йилларда Президентимиз та-

шаббуси билан Ислом дини илмлари-

ни тадқиқ қилиш бўйича кенг кўламли 

ишлар амалга оширилди. Айниқса, 
диний-маърифий соҳада олиб бори-

лаётган ислоҳотлардан аҳоли мамнун, 
хорижлик мутахассислар эса юқори 
баҳоламоқда. Бундай маънавий-маъ-

рифий соҳадаги кенг кўламли ишлар 
келгусида ўлкамиздан яна бухорийлар, 
термизийлар, насафийлар, нақшбан-

дийлар етишиб чиқишига замин бўла-

ди, иншааллоҳ.
Мусулмон Ренессанси, яъни Уйғо-

ниш даврига асос бўлган аждодлари-

мизнинг дунёни ҳайратга солган беқиёс 
меросларини ўрганиш, улар инсониятга 
тақдим қилган таълимотларни ривож-

лантириш, илмий хулосаларини бойи-

тиш, шубҳасиз, навбатдаги Ренессансга 
пойдевор бўлади.

Ҳақиқатан, ўрта асрлардаёқ Бухоро 
ўзининг мадрасалари ва уламолари 
билан шуҳрат қозониб, ҳақли равишда 
“Ислом оламининг қуввати” унвонига 
сазовор бўлган. Самарқанд ва Бухоро-

даги мадрасалар ўрта асрларнинг до-

рулфунунлари вазифасини бажарган.
Дин илмларини тадқиқ этиш, илму 

маърифатни пухта ўрганиш муҳим эка-

нини Ҳазрат Навоий қуйидагича таъ-

рифлаганлар:

“ЯНГИ ªЗБЕКИСТОН” УЧУН МАХСУС

ЗАМОНАВИЙ МЕЗОНЛАРГА 
ЖАВОБ БЕРАДИГАН БАР¯АРОР 
СИЁСИЙ ТИЗИМ ЯРАТИЛДИ

ЁКИ ҒЎЗА ҚАТОР ОРАСИГА СОЯ ЭКИШНИНГ 
АФЗАЛЛИКЛАРИ ВА ЎЗИГА ХОС ЖИҲАТЛАРИ

ҳуқуқлари бўйича нуфузли органи юқори мин-

баридан илгари сурган таклиф ва ташаббуслар 
анжуман иштирокчилари ва Женевадаги дип-

ломатик ҳамжамият томонидан юқори баҳолан-

ди,  — деди дипломат. — Иштирокчи давлат-

ларнинг эътиборини Ўзбекистон  Президенти 
ташаббусларининг БМТнинг “Инсон ҳуқуқлари 
йўлида ҳаракатга даъват” ташаббуси билан 
мувофиқлиги ва мамлакатимизнинг ушбу та-

шаббусни тарғиб қилишда аъзо давлатлар би-

лан яқин ҳамкорлик қилишга тайёрлиги жалб 
қилди.

Сўнгги йилларда Ўзбекистон инсон ҳуқуқлари 
бўйича дипломатия йўналишида улкан ютуқлар-

га эришди. 

Сўнгги йилларда мамлакатимизда 
ноанъанавий қишлоқ хўжалиги экинларини 
жойлаштириш ва етиштиришга алоҳида 
эътибор қаратилмоқда. Улардан бири 
соя ҳисобланади. Ўлкамиз тупроқ-иқлим 
шароити бу экинни етиштириш учун жуда 
қулай бўлиб, барча ҳудудларида асосий ҳамда 
такрорий экин сифатида экиш мумкин. 

Абдурауф ҚОРЖОВОВ,
иқтисодий шарҳловчи

Давоми 2-бетда Давоми 2-бетда

Давоми 3-бетда

Давоми 2-бетдаДавоми 4-бетда

ракатлари устидан судга шикоят 
қилиш ҳуқуқи кафолатланади. Ин-

сон ҳуқуқларининг мазкур консти-

туциявий кафолати Конституция 
ва қонун устуворлиги принципини 
ҳаётга изчил татбиқ этиш билан 
боғлиқ.

Маълумки, Ўзбекистонда Конститу-

ция ва қонунларнинг устунлиги сўзсиз 
тан олинади. Давлат, унинг органлари, 
мансабдор шахслар, жамоат бирлаш-

малари, фуқаролар Конституция ва қо-

нунларга мувофиқ иш кўради.
Барча демократик давлатлар ҳуқу-

қий тизимида Конституциянинг усту-

ворлиги принципи эътироф этилади. 

Конституциянинг устунлигини таъ-

минлаш ҳамда жамиятда қонунийлик 
муҳитини яратиш инсон ҳуқуқлари 
ва эркинликларини кафолатлашнинг 
ишончли гаровидир. Конституция ус-

туворлиги принципи унинг нормала-

рининг тўғридан-тўғри, бевосита амал 
қилишини, давлат органлари, мансаб-

дор шахслар бу нормаларни оғишмай 
бажаришини, Асосий Қонун қоидала-

ри бузилишининг олдини олиш, фуқа-

роларнинг бузилган ҳуқуқларини тик-

лаш ва айбдорларни жавобгарликка 
тортишни тақозо этади.

ҚОНУН ЛОЙИҲАСИ МУҲОКАМАДА

Ўзбекистон Республикаси 
ташқи ишлар вазири ўринбосари 

Шерзод АСАДОВнинг 
“Янги Ўзбекистон” ва 

“Правда Востока” газеталари 
бош муҳарририга эксклюзив 

интервьюси

Бирлашган Миллатлар Ташкило-
ти дунёдаги ягона, универсал хал  қаро 
тузилма ҳисобланади. Ўзбекистон  
1992 йилнинг 2 мартида ташкилотнинг 
тенг ҳуқуқли аъзосига айланди. Айтиш 
жоизки, кейинги йилларда мамлакати-
мизнинг БМТ билан муносабатлари бу-
тунлай янги босқичга кўтарилди.

Бунда Ўзбекистон Республикаси  
Президенти томонидан илгари сури-
лаётган очиқ ва манфаатли ташқи 
сиёсат муҳим аҳамият касб этяпти. 

Жорий йил учун мазкур вилоятда 737 та лойиҳа 
шакллантирилган. Уларнинг умумий қиймати 25 трил-

лион 500 миллиард сўм бўлиб, шундан қарийб 900 
миллион долларини хорижий инвестициялар ташкил 
этади.  Лойиҳалар натижасида йилига 11 триллион 
сўмлик ишлаб чиқариш қуввати, қарийб 36 минг иш 
ўрни яратиш мақсад қилинган. Яна бир муҳим томо-

ни, янги корхоналар 326 миллион долларлик маҳсу-

лот экспорт қилиш, 124 миллион долларлик импорт 
ўрнини босиш имконини беради. Лойиҳаларни шакл-

лантиришда тўқимачилик, қурилиш материалла-

ри, фармацевтика ва озиқ-овқат саноати “драйвер” 
 сифатида белгилаб олинган.

Сирдарё вилоятида 200 минг тоннадан зиёд пах-

та етиштирилади. Давлатимиз раҳбарининг қайта 
ишлашни чуқурлаштириш, хомашёни қўшилган қий-

матли маҳсулотга айлантириб сотишга қаратилган 
сиёсати натижасида бу борадаги кўрсаткичлар ўсиб 
бормоқда. Хусусан, 2020 йилда вилоятда маҳаллий 
хомашёдан трикотаж мато тайёрлаш даражаси 70, 
кийим-кечак ишлаб чиқариш даражаси 75 фоиз бўл-

ган бўлса, жорий йилда буларни 100 фоизга етказиш 
мўлжалланган.

Тўқимачилик соҳасида амалга ошириладиган 29 
та лойиҳа бунда муҳим ўрин тутади. Уларнинг сама-

расида қарийб 818 миллиард сўмлик ишлаб чиқариш 
қуввати ташкил этилиб, қўшилган қиймат 2,5 баробар 
ортади. 6 минг 600 дан зиёд иш ўрни яратилади.

Қурилиш материаллари саноатида 16 та лойиҳа 
режалаштирилган. Масалан, Янгиер шаҳрида кафел, 
Сайхунобод туманида газоблок, Ховос туманида 
гипсокартон ишлаб чиқариш йўлга қўйилади. Барча 
корхоналарни шу йил ишга тушириб, 2 мингга яқин 
кишининг бандлигини таъминлаш кўзда тутилган.

Озиқ-овқат тармоғида мева-сабзавотларни қайта 
ишлаш, мош етиштириб, экспорт қилиш, балиқчилик 
кластери ташкил этиш каби 51 та лойиҳа амалга оши-

рилиши режалаштирилган. Буларнинг натижасида 

Президент Шавкат Мирзиёев 1 март куни Сирдарё вилоятининг 
инвестиция лойиҳалари тақдимоти билан танишди.

бозорга арзон ва сифатли маҳсулотлар чиқарилиб, 
нарх-наво барқарорлигига ҳисса қўшилади. 3 минг 
500 га яқин кишининг бандлиги таъминланади.

Фармацевтика соҳасидаги 9 та лойиҳанинг ҳам 
самарадорлиги юқори. Гулистон шаҳри ва Сирдарё 
туманида фойдаланишга топшириладиган корхона-

ларда инфузион эритмалар, таблеткалар ва бошқа 
тиббий воситалар ишлаб чиқарилади.

Давлатимиз раҳбари Мирзаобод туманида Гужа-

рат саноат зонасини ташкил этиш лойиҳасига алоҳи-

да аҳамият қаратди. Олий даражадаги келишувлар 
натижаси бўлган ушбу мажмуада иқтисодиёт талаб 
этаётган муҳим лойиҳалар жойлаштирилмоқда. Ху-

сусан, у ерда томчилатиб суғориш ва иссиқхона жи-

ҳозлари, қишлоқ хўжалиги техникаси агрегатлари ва 
минитехникалар, пластмасса буюмлар, трикотаж, 
озиқ-овқат маҳсулотлари ишлаб чиқарувчи 8 та кор-

хона бўлади. Уларда 1 минг 600 дан зиёд киши иш-

лайди. Йилига 25 миллион долларлик экспорт имко-

нияти яратилади.
Бугунги кунда мазкур саноат зонаси учун 40 гектар 

ер ажратилган. Уни ташкил этишга 100 миллион дол-

лар тўғридан-тўғри хорижий инвестиция жалб эти-

лиши белгиланган. Корхоналар 2021-2023 йилларда 
бирин-кетин ишга туширилади.

Президент лойиҳалар ижросида сифат ва муд-

датга алоҳида эътибор қаратиш, импорт ўрнини бо-

сувчи маҳсулотлар ишлаб чиқаришни кўпайтириш 
юзасидан кўрсатмалар берди. Сирдарё вилоятининг 
Тошкент шаҳрига яқинлиги, темир йўл инфратузил-

масидан фойдаланиб, логистикани ривожлантириш, 
қўшни давлатлар билан ҳамкорликни кенгайтириш 
зарурлигини таъкидлади.

Тақдимотда, шунингдек, аҳолини камбағалликдан 
чиқариш, ёшлар ва аёллар бандлигини ошириш бо-

расидаги ишларга ҳам тўхталиб ўтилди.

ЎзА

Мамлакатда Конституция ва қонун 
устуворлиги принципининг қарор то-

пиши, ҳуқуқий давлат асосларининг 
мустаҳкамланиши, конституциявий 
қонунийлик таъминланиши учун Конс-

титуция барқорорлиги, унинг нормала-

рига оғишмай риоя қилиниши муҳим 
аҳамиятга эга. Бу эса кўп жиҳатдан 
Конституциявий суд томонидан конс-

титуциявий назорат фаолиятининг 
амалга оширилиши билан боғлиқ.

Ҳозирги кунда Конституциявий суд 
фаолияти 2017 йил 31 майда қабул 
қилинган “Ўзбекистон Республикаси-

нинг Конституциявий суди тўғрисида”-
ги  Конституциявий қонун билан тар-

тибга солинади.
Мазкур қонун инсон ҳуқуқ ва эр-

кинликларини ҳимоя қилиш соҳасида 
Конституциявий суд ролини ошириш-

да муҳим омил бўлди. Конституция-

вий судга халқаро шартномаларни 
ратификация қилиш тўғрисидаги 
қонунлар ҳамда конституциявий қо-

нунларнинг Конституцияга муво-

фиқлигини улар Ўзбекистон Рес-

публикаси Президенти томонидан 
имзолангунига қадар ўрганиш каби 
янги ваколатлар юкланган.

Ўзбекистон Республикаси Олий 
судининг муайян ишда қўлланилиши 
лозим бўлган норматив-ҳуқуқий ҳуж-

жатларнинг Ўзбекистон Республика-

сининг Конституциясига мувофиқлиги 
тўғрисида судлар ташаббуси билан 
киритилган мурожаатини кўриб чиқиш 
каби янги вазифалар юкланган. Конс-

титуциявий судга кўриб чиқиш учун 
масала киритиш ҳуқуқига эга бўлган 
субъектлар доираси кенгайтирилган.

Шу билан бирга, мамлакатимизда 
конституциявий назорат институтини 
кучайтириш, уни амалга ошириш ме-

ханизмларини такомиллаштиришни 
тақозо қилувчи, ўз ечимини кутаётган 
муаммолар мавжуд. Чунончи, консти-

туциявий судлов ишларини юритиш-

нинг ҳуқуқий механизмалари қонун-

да етарлича тартибга солинмаган, 
конституциявий шикоят институти 
мавжуд эмас. Бундан ташқари, конс-

титуциявий суд ишларини юритиш 
амалиётининг таҳлили мамлакати-

мизда фуқароларнинг конституция-

вий ҳуқуқларини ҳимоя қилишда ҳал 
этилиши лозим бўлган яна бир қатор 
долзарб муаммолар ҳамда ҳуқуқий 
жиҳатдан тартибга солинишни тақозо 
этадиган масалалар мавжудлигини 
кўрсатмоқда.

Ушбу вазифалардан келиб чиқиб, 
Ўзбекистон Республикаси Консти-

туциявий суди ва тегишли таш-

килотлар томонидан “Ўзбекистон 
Республикасининг Конституциявий 
суди тўғрисида”ги Конституциявий 
қонуннинг янги таҳрирдаги лойиҳа-

си тайёрланди. Мазкур Қонун ло-

йиҳаси Ўзбекистон Республикаси 
Олий Мажлиси Қонунчилик палата-

си томонидан қабул қилиниб, бугун-

ги кунда Олий Мажлис Сенатининг 

Бу дин илмики хомам қилди таҳрир,
Эрур фиқҳу ҳадису сўнгра тафсир.
Чу такмил ўлди бу уч илм, сен, бил,
Яна ҳар илм майлин қилма, ё қил.
Азал-азалдан илму маърифат марка-

зи бўлиб келган заминимизда илм дар-

гоҳлари қайтадан ташкил этилиб, уларга 
юксак мақом берилиши бемисл тарихий 
воқеа бўлмоқда. Айниқса, Бухоройи Ша-

рифдаги Мир Араб мадрасасига олий 
мақом берилишида катта маъно, тари-

хий ҳақиқат мужассам. Зеро, ушбу таъ-

лим даргоҳи беш юз йил аввал ана шун-

дай юксак мақомда ташкил этилган экан. 
Йиллар давомида бу ерда юзлаб олиму 
уламолар камолга етган. Давлатимиз 
раҳбари томонидан мадрасага олий ма-

қом берилиши яна бу ердан алломалар, 
мутафаккирлар етишиб чиқишига умид 
уйғотади.

Дарҳақиқат, Ислом дини инсон ман-

фаатлари ва жамият тараққиётига хиз-

мат қилувчи ҳар қандай илмий тадқиқот 
ва янгиликни қўллаб-қувватлайди. Буни 
ояти карималар ва ҳадиси шарифлар 
ҳам тасдиқлайди. Қуръони каримда “илм” 
сўзи 811 ўринда турли маъноларда кела-

ди. Жумладан, илм эгаларини шундай 
мадҳ этилади: “Аллоҳ сизлардан имон 
келтирган ва илм ато этилган зотлар-
ни (баланд) даража (мартаба)ларга кў-
тарур” (Мужодала сураси, 11-оят).

Ҳазрати Пайғамбаримиз соллаллоҳу 
алайҳи васаллам кўп ҳадиси шариф-

ларида илм олишга даъват этганлар. У 
зоти шариф бир ҳадисда: “Ким дунёни 
хоҳласа, тижорат қилсин. Кимки охи-
ратни хоҳласа, зоҳид бўлсин. Кимки 
иккисини ҳам хоҳласа, илм олсин”, — 

деб марҳамат қилганлар.
Оташқалб шоир Муҳаммадризо Ога-

ҳийнинг илмни улуғлаб ёзган қуйидаги 
байти юқоридаги ҳадиси шарифнинг 
назмий ифодасидир. 

Илм андоқ ганжи нофеъдур бани 
одамғаким,

Кимда ул бўлса, икки олам бўлур 
обод анго.

Мана шундай қувватли манбалар-

га таянган ўлкамизда илм-маърифатга 
бўлган эътибор энг юқори босқичга кўта-

рилмоқда. Барча ислоҳотларнинг асосий 
мақсади — юртимизда ҳукм сураётган 
тинчлик-осойишталикни асраш, фар-

зандларимизни буюк аждодларимизга 
мос тарзда тарбиялаш, халқимиз ҳаёти-

ни янада фаровон этишдан иборат.

Мамлакатимизда амалга оширилаёт-

ган кенг кўламли ислоҳотлар Ўзбекис-

тоннинг янги қиёфасини шакллантириш-

га хизмат қилмоқда. Энг муҳими, бугун 
ижобий ўзгаришларни юртимиздаги ҳар 
бир инсон ўзининг бугунги турмуш тарзи-

да, дунёга бўй чўзаётган болалари мисо-

лида ҳис қиляпти.
Таъкидлаш жоизки, мамлакатимизга 

ташриф буюраётган нуфузли меҳмонлар 
ҳам олиб бораётган ишларимизни кўриб, 
ўз мамнунликларини билдиряпти. Жум-

ладан, Миср бош имоми, Ал-Азҳар маж-

муаси раҳбари, шайх Аҳмад Муҳаммад 
Тоййиб ҳазратлари Тошкент шаҳридаги 
“Ҳазрати Имом” жоме масжидига ташриф 
қилган чоғларида ўз фикр ва таассурот-

ларини шундай изҳор қилган эди:
— Биз Ўзбекистонни зиёрат қилар 

эканмиз, бутун дунёни ўз илм нури билан 
нурафшон этган, Аллоҳнинг каломини 
бизларга етказиб келган улуғ алломалар 
юртини зиёрат қилаётганимиздан беҳад 
мамнунмиз. Биз айни дамда ҳозир бўлиб 
турган ушбу муборак масжид, Абу Бакр 
Қаффол Шоший номлари билан аталар 
экан, бу зот ўзининг фиқҳ илмига қўшган 
улуғ ҳиссалари билан ислом оламида 
ном қозонган бўлиб, бутун дунёдаги мад-

раса ва исломий таълим даргоҳларида 
асарлари ўқитиб келинади. Биз Ал-Азҳар 
университетида Имом Мотуридий, Имом 
Насафий, Имом Самарқандий асарла-

ридан таълим берамиз. Шунингдек, Бе-

руний, Ибн Сино каби алломаларнинг 
китобларини ҳам тадқиқ этамиз.

Демакки, диний-маърифий жабҳада 
амалга оширилаётган аҳамияти беқиёс 
ишлар, янгидан барпо этилаётган илмий 
марказлар, масжид-мадрасалар, улуғ 
аждодларимиз номидаги мажмуалар, 
халқаро ҳамкорлик ривожланиб, чет эл-

лик таниқли уламоларнинг диёримизга 
ташрифлари, нуфузли ташкилотлар би-

лан алоқалар ўрнатилаётгани юртдош-

ларимизга чексиз қувонч, ғурур-ифтихор 
бағишламоқда.

Хулоса қиладиган бўлсак, шундай 
юқори эътирофларга сазовор бўлган 
ишларни жадаллаштиришдан мақсад 
дунё тамаддуни бешикларидан бири 
бўлган Ўзбекистоннинг тарихий юксак 
мақомини қайта тиклаш, Ватанимизни 
илм-фан марказларидан бирига айлан-

тириш, шу орқали диёримизда Учинчи 
Ренессансни — Уйғониш даврини юзага 
келтиришдир. 

Ўтган йили БМТ Инсон ҳуқуқлари 
бўйича кенгашига бўлиб ўтган сайлов 
натижалари буни яққол намойиш этди. 
Ўзбекистон Осиё-Тинч океани минтақаси 
давлатлари орасида энг кўп овоз тўпла-

гани мамлакатимизнинг инсон ҳуқуқла-

ри ва эркинликларини рағбатлантириш, 
ушбу соҳада амалга оширилаётган исло-

ҳотлар самарадорлиги тан олинаётгани-

ни кўрсатди.
Президент Шавкат Мирзиёев Олий 

Мажлисга Мурожаатномасида инсон ҳу-

қуқ ва эркинликларини кафолатли ҳимоя 
қилиш, қонун устуворлигини таъминлаш-

га қаратилган ислоҳотлар янги йилда ҳам 
изчил давом эттирилишини таъкидлади.

Бугунги кунда мамлакатимизда де-

мократия ва инсон ҳуқуқларининг за-

монавий мезонларига жавоб берадиган 
барқарор сиёсий тизим яратилди. Барча 
даражадаги қонун чиқарувчи, ижро этув-

чи ва суд ҳокимияти органлари фаол 
ишламоқда. Энг муҳими, жамиятда қо-

нун устуворлиги ва инсон ҳуқуқларига 
ҳурмат қарор топмоқда.

Президент Шавкат Мирзиёев раҳбар-

лигида ушбу йўналишда амалга ошири-

лаётган изчил ва тизимли ислоҳотлар 
халқаро шериклар томонидан ҳам эъти-

роф этилмоқда ва амалиёт шуни кўрсат-

моқдаки, мамлакатимиз тажрибаси хал-

қаро ҳамжамият учун фойдали бўлиши 
мумкин.

Яқинда Ўзбекистоннинг диний эркин-

ликлар соҳасидаги махсус кузатув рўйха-

тидан чиқарилиши, шунингдек, “Меҳр-3” 
операцияси ўтказилгани, бунинг натижа-

сида Суриядан ўз ҳуқуқ ва эркинларидан 

навбатдаги ялпи мажлисида муҳо-

кама қилиш режалаштирилмоқда.
Хўш, мазкур қонуннинг мазмун-мо-

ҳияти ва аҳамияти нимада? Унга қан-

чалик зарурат бор?
Янги таҳрирдаги “Ўзбекистон Рес-

публикасининг Конституциявий суди 
тўғрисида”ги Конституциявий қонун 
101 та моддани ўз ичига олган ўн учта 
бобдан иборат. Таққослаш учун айта-

диган бўлсак, амалдаги қонун — 5 та 
боб, 45 та моддадан иборат.

Мазкур қонуннинг қабул қилиниши 
инсон ҳуқуқларини ҳимоя қилиш тизи-

мида Конституциявий суднинг ролини 
янада оширишга хизмат қилади. 

Конституциявий судга фуқаролар 
ва юридик шахсларнинг конституция-

вий ҳуқуқлари бузилганлиги тўғриси-

даги шикоятлар бўйича муайян ишда 
қўлланилган қонунларнинг конститу-

циявийлигини аниқлаш бўйича янги 
ваколат юклатилмоқда. 

Хорижий мамлакатлар конститу-

циявий судлари тажрибасидан келиб 
чиқиб, муайян ишда қўлланилган қо-

нун билан ҳуқуқлари бузилганлиги 
юзасидан шикоят билан фуқаролар 
ва юридик шахслар Конституциявий 
судга мурожаат қилиш ҳуқуқи доира-

си аниқ белгилаб қўйилмоқда. Қонун 
кучга киргандан сўнг, агар қонун фу-

қаро ёки юридик шахснинг конститу-

циявий ҳуқуқларини бузаётган бўлса, 
муайян ишда қўлланилган ва ишнинг 
судда кўриб чиқилиши тугалланган 
бўлса, фуқаролар ва юридик шахс-

лар Конституциявий судга мурожаат 
қилишлари мумкин бўлади. Ҳуқуқ 
тили билан айтганда, мамлакатимиз-

да конституциявий шикоят институти 
жорий этилмоқда. 

Конституциявий шикоят институти-

нинг жорий этилиши Конституциявий 
судда иш ҳажмининг кескин ошишига 
олиб келиши табиий. Шунинг учун хори-

жий мамлакатлар тажрибасидан келиб 
чиқиб, Конституциявий суд судьялари 
сони 9 нафар этиб белгиланмоқда.

Конституциявий суд судьясининг 
ваколат муддатлари ўзгартирилмоқ-

да. Конституциявий суд судьясининг 
ваколат муддати — биринчи марта 
сайланганида беш йилни, иккинчи 
марта сайланганида ўн йилни ташкил 
этади. Шу билан бирга, айни бир шахс 
икки мартадан ортиқ Конституциявий 
суднинг судьяси этиб сайланиши мум-

кин эмаслиги тўғрисидаги норма сақ-

лаб қолинмоқда.
Конституциявий суд Раиси ва унинг 

ўринбосарини сайлаш тартиби, улар-

нинг ваколат муддати аниқлаштирил-

моқда. Конституциявий суд Раиси ва 
унинг ўринбосари Конституциявий суд 
судьялари орасидан Конституциявий 
суд томонидан беш йил муддатга сай-

ланади. Агар уларнинг судья сифати-

даги ваколат муддати тугашига беш 
йилдан кам муддат қолган бўлса, улар 
қолган муддатга сайланади. Айни бир 
шахс Конституциявий суд Раиси ёки 
унинг ўринбосари этиб икки муддат-

дан ортиқ сайланиши мумкин эмас. 

Амалдаги қонунда Конституция-

вий суд Раиси ва унинг ўринбосари 
Конституциявий суд мажлисида унинг 
судьялари орасидан сайланиши бел-

гиланган бўлиб, уларнинг қайта сай-

ланиши мумкинлиги очиқ қолган эди. 
Конституциявий судга мурожаат 

қилиш ҳуқуқига эга бўлган субъектлар 
доираси кенгайтирилмоқда. Амалдаги 
Қонунда 12 та субъект Конституция-

вий судга масала киритиш ҳуқуқига 
эга бўлса, янги Қонун билан 15 та 
субъектга шундай ҳуқуқ берилмоқда. 
Чунончи, Конституциявий судга муро-

жаат қилиш ҳуқуқига эга субъектлар 
қаторига Ўзбекистон Республикаси 
Олий Мажлисининг Инсон ҳуқуқлари 
бўйича вакили (омбудсман) ўринбо-

сари — Бола ҳуқуқлари бўйича вакил, 
Инсон ҳуқуқлари бўйича Ўзбекистон 
Республикасининг Миллий маркази, 
Ўзбекистон Республикаси Президен-

ти ҳузуридаги Тадбиркорлик субъ-

ектларининг ҳуқуқлари ва қонуний 
манфаатларини ҳимоя қилиш бўйича 
вакил киритилмоқда.

Конституциявий суд судьяларининг 
ташаббуси билан масала киритиш ҳу-

қуқи Қонундан чиқарилмоқда. Бу, ўз 
навбатида, судьяларнинг Конституция-

вий судда кўриб чиқилаётган масалага 
нисбатан холислигини таъминлашга 
хизмат қилади. Хорижий мамлакатлар 
тажрибасида ҳам судьялар томонидан 
Конституциявий судга масала кирити-

ши амалиёти учрамайди. 
Қонунда конституциявий судлов 

ишларини юритишнинг процессуал 
қоидалари батафсил тартибга солин-

моқда. Конституциявий судга муро-

жаат қилиш, мурожаатни дастлабки 
кўриб чиқиш, ишни кўриб чиқиш учун 
қабул қилиш, Конституциявий суд иш-

ларини юритишнинг иштирокчилари, 
уларнинг ҳуқуқ ва мажбуриятлари, 
суд муҳокамаси, суд мажлиси баён-

номаси, процессуал муддатлар, суд 
чиқимлари ва харажатларни қоплаш 
тартиби, айрим турдаги ишлар бўйи-

ча иш юритишнинг хусусиятлари каби 
процессуал тартиб-таомиллар белги-

лаб қўйилмоқда.
Шуни таъкидлаш ўринлики, бугун-

ги кунда Конституциявий судда иш 
юритишнинг процессуал қоидалари 
Конституциявий суднинг ўзи томони-

дан тасдиқланган регламент билан 
белгиланган. Ривожланган мамлакат-

ларнинг конституциявий одил судлов 
соҳасидаги тажрибаси шуни кўрсата-

дики, аксарият мамлакатлар қонун-

чилигида суд ишларини юритишнинг 
процессуал тартиб-тамойиллари 
Конституциявий суд регламенти би-

лан эмас, балки қонун билан тартиб-

га солиниши назарда тутилган. Зеро, 
судлов ишларини юритишнинг про-

цессуал қоидалари инсон ҳуқуқлари-

ни амалга ошириш билан боғлиқ. Шу 
боис, бундай қоидалар қонун билан 
белгиланиши мақсадга мувофиқ.

Умумий қоидага кўра, Конститу-

циявий суд мурожаат олинган кун-

дан бошлаб етти кунлик муддатдан 

кечиктирмай уни ўрганишга кири-

шади ва кечи билан уч ой ичида қа-

рор қабул қилади. Янги таҳрирдаги 
қонунда икки турдаги қонун бўйи-

ча, яъни, Ўзбекистон Республикаси 
конституциявий қонунлари ҳамда 
Ўзбекистон Республикаси халқа-

ро шартномаларини ратификация 
қилиш тўғрисидаги қонунларнинг 
Конституцияга мувофиқлигини 
аниқлаш тўғрисидаги ишлар бўйича 
Конституциявий суднинг қарори 15 
кун ичида қабул қилиниши белгилаб 
қўйилди. 

Конституциявий суд қарорларининг 
турлари ва уларни қабул қилиш, эъ-

лон қилиш ва кучга киритиш тартиби 
ҳамда қарорнинг юридик кучи тўғри-

сида нормалар қонунда ўз аксини топ-

ган. Конституциявий суд қарори қатъ-

ий ва унинг устидан шикоят қилиш 
мумкин эмас. Конституциявий суд қа-

рори билан Ўзбекистон Республикаси 
Конституциясига мувофиқ эмас, деб 
топилган норматив-ҳуқуқий ҳужжат 
ёки унинг муайян қисми ўзининг амал 
қилишини тугатади. 

Давлат органлари Ўзбекистон Рес-

публикаси Конституциясига мувофиқ 
эмас, деб топилган норматив-ҳуқу-

қий ҳужжат асосида қабул қилган ўз 
қарорларини бир ойдан кечиктирмай 
қайта кўриб чиқишлари шарт.

Қонунни тайёрлашда Арманистон, 
Бельгия, Венгрия, Германия, Гру-

зия, Жанубий Корея, Испания, Рос-

сия, Тожикистон, Туркия, Украина, 
Қирғизистон каби мамлакатларнинг 
тажрибаси ва қонун ҳужжатлари ўр-

ганилиб, таҳлил қилинган. Хорижий 
мамлакатлар тажрибасини ўрганиш 
шуни кўрсатмоқдаки, уларнинг акса-

риятида Конституциявий судлар то-

монидан фуқаролар ҳуқуқини ҳимоя 
қилиш функцияларига тобора кўпроқ 
эътибор қаратилмоқда. Зеро, конс-

титуциявий шикоят институти, яъни, 
қонун ёки унинг нормаси билан фу-

қаро ва юридик шахсларнинг конс-

титуциявий ҳуқуқлари бузилганлиги 
тўғрисида шикоят қилиш уларнинг 
ҳуқуқи конституциявий ҳуқуқларини 
ҳимоя қилишда самарали восита си-

фатида алоҳида аҳамиятга эга.
“Ўзбекистон Республикасининг 

Конституциявий суди тўғрисида”ги 
Конституциявий қонуннинг қабул қи-

линиши натижасида фуқаролар ва 
юридик шахсларга Конституциявий 
судга мурожаат қилиш ҳуқуқининг 
берилиши Конституциявий суд иш 
ҳажмининг ошишига олиб келади ва 
Конституциявий суд девони тузилма-

сини такомиллаштириш, штатларини 
қайта кўриб чиқиш, унда юридик, хал-

қаро алоқалар, фуқаролар ва юридик 
шахслар мурожаатлари билан ишлаш, 
замон талаби асосида ахборот-ком-

муникация технологиялари, матбуот 
хизмати каби бўлинмаларни назарда 
тутишни тақозо этади. 

Таъкидлаш жоизки, “Ўзбекистон 
Республикасининг Конституциявий 
суди тўғрисида”ги Конституциявий 
қонунининг янги таҳрирда қабул қили-

ниши фуқароларнинг конституциявий 
ҳуқуқ ва эркинликларини янада кенг 
ва тўла кафолатлаш, мамлакати-

мизда конституциявий қонунийликни 
мустаҳкамлаш, Конституция ва қонун 
устуворлигини таъминлашга хизмат 
қилади. Шунингдек, Конституциявий 
судда иш юритишнинг процессуал ху-

сусиятларининг янги йўналишларини 
тартибга солиш конституциявий одил 
суд фаолиятини янги босқичга олиб 
чиқишда муҳим омил бўлади.

ИНСОН ²У¯У¯ЛАРИНИНГ 
КОНСТИТУЦИЯВИЙ 

КАФОЛАТЛАРИ КУЧАЙТИРИЛМО¯ДА

БУТУН ДУНЁНИ 
ªЗ ИЛМ НУРИ БИЛАН 

НУРАФШОН ЭТГАН ЗАМИН

ИФТИХОР

маҳрум бўлиб қолган аёллар ва болалар 
мамлакатимизга қайтарилгани бунинг ёр-

қин мисолидир.
Ҳозирги кунда Ўзбекистон инсон ҳу-

қуқлари бўйича 80 дан ортиқ халқаро 
ҳужжатга, шу жумладан, БМТнинг 6 та 
асосий шартномаси ва 4 та ихтиёрий про-

токолига қўшилган бўлиб, мунтазам ра-

вишда уларнинг бажарилиши тўғрисида 
миллий ҳисоботларни кенгаш ва шартно-

мавий органларга тақдим этиб келмоқда.
Ўзбекистон ИҲК ташкил этилиши жа-

раёнида ташаббускор мамлакатлардан 
бири сифатида мазкур кенгаш билан у 
ташкил топгандан буён самарали ҳамкор-

лик қилиб келмоқда.

Жорий йил мамлакатимизнинг кен-

гашга аъзолигини инобатга олган ҳолда, 
Ўзбекистоннинг Женевадаги дипломатик 
ваколатхонаси ташкилот кун тартибида-

ги барча масалалар бўйича Котибият ва 
аъзо давлатлар билан ўзаро алоқаларни 
сезиларли даражада фаоллаштирди.

Кенгаш махсус маърузачилар, мах-

сус вакиллар, мустақил экспертлар ва 
муайян мамлакатларда инсон ҳуқуқлари 
билан боғлиқ тематик масалаларни ку-

затадиган, тадқиқотлар олиб борадиган, 
маслаҳат берадиган ва жамоат ҳисобот-

ларини тақдим этадиган ишчи гуруҳлар-

дан иборат БМТнинг махсус процедура-

лари билан фаол ҳамкорлик қилади. 

Ўзбекистон очиқ ва амалий ички ва 
ташқи сиёсат самарасида БМТ махсус 
процедуралари билан ҳамкорликда нис-

батан қисқа вақт ичида сезиларли ютуқ-

ларга эришди. 2017 йилда БМТнинг Дин 
ва эътиқод  эркинлиги бўйича махсус 
маърузачиси Аҳмад Шаҳид, 2019 йилда 
Судьялар ва адвокатлар мустақиллиги 
бўйича махсус маърузачи Диего Гарсия-
Саян ташрифлари муваффақиятли амал-

га оширилди. 
ИҲКга аъзолик мазкур тузилма Коти-

бияти билан яқин ҳамкорликни талаб қи-

лади. Котибият вазифаларини БМТнинг 
Инсон ҳуқуқлари бўйича Олий комиссари 
бошқармаси бажаради.

Олий комиссар бошқармаси, шунинг-
дек, ИҲК ва бошқа шартномавий орган-

ларнинг барча махсус процедуралари 
(махсус маърузачилари) учун котибият 
вазифасини бажаради, БМТнинг инсон 
ҳуқуқлари соҳасидаги ахборот-маърифий 
ва таълим фаолиятини мувофиқлашти-

ради.
Олий комиссар ва унинг бошқармаси 

фаолиятининг йўналишлари кенг бўлиб, 
уларга ўлим жазоси, қийноқлар, глобал-

лашув, бизнес ва инсон ҳуқуқлари, миг-
рация, терроризм, ирқчилик, болалар, ар-

зон уй-жойлар, соғлиқни сақлаш, ОИТС 
ва бошқа фуқаролик, сиёсий, иқтисодий, 
ижтимоий ва маданий ҳуқуқлар киради. 

Мамлакатимиз Олий комиссар бош-

қармаси ва унинг Марказий Осиё бўйича 
минтақавий ваколатхонаси билан очиқ ва 
конструктив ҳамкорлик қилмоқда.

Бу Олий комиссар бошқармасининг 
сўнгги йиллик ҳисоботида кўрсатиб 
ўтилди ҳамда унда Ўзбекистон билан 

муносабатларнинг ижобий динамикаси 
қайд этилди.

Умуман олганда, республиканинг БМТ-

нинг мазкур нуфузли тузилмаси фаолия-

тида иштирок этиши мамлакатимизнинг 
инсон асосий ҳуқуқлари ва эркинликла-

рини таъминлаш ва қўллаб-қувватлашга, 
халқаро ва миллий инсон ҳуқуқлари тизи-

мини мустаҳкамлашга қаратилган эъти-

борини яна бир бор кенг намойиш этишга 
имкон беради.

Давлатимиз раҳбари нутқининг асо-

сий мазмунига қайтиб, шуни таъкидлаш 
керакки, Ўзбекистон Президенти халқа-

ро ҳамжамиятга инсоннинг асосий ҳу-

қуқ ва эркинликларини таъминлаш янги 
 Ўзбекистонни ислоҳ қилишда марказий 
роль тутиши, мамлакатнинг ижтимоий, 
сиёсий ҳамда ишбилармонлик ҳаётида 
аёлларнинг ролини ошириш демократик 
фуқаролик жамиятини барпо этишнинг 
энг муҳим устувор йўналишларидан бири 
экани тўғрисида аниқ фикр билдирди.

Шу маънода, Женевадаги халқаро 
ташкилотлар Ўзбекистон Олий Мажлиси 
Сенати Раиси Танзила Норбоева бошчи-

лигидаги Гендер тенгликни таъминлаш 
масалалари бўйича комиссия фаолияти 
самарадорлигини эътироф этмоқда.

Ўзбекистон Президенти алоҳида эҳ-

тиёжга эга бўлган шахсларнинг ҳуқуқла-

рини таъминлашга эътибор қаратди ва 
мамлакатимиз яқинда БМТнинг Ногирон-

лар ҳуқуқлари тўғрисидаги конвенцияси-

ни ратификация қилишини айтди.
Шунингдек, тадбир иштирокчилари-

нинг эътиборини БМТ ҳомийлигида Ёш-

лар ҳуқуқлари тўғрисидаги конвенцияни 
ишлаб чиқиш орқали ёшлар ҳуқуқларини 

ҳимоя қилиш ва ушбу соҳадаги мавжуд 
бўшлиқни тўлдириш муҳимлигига қара-

тилди. Ёшлар ҳуқуқларини таъминлаш-

нинг долзарблиги Ўзбекистон аҳоли-

сининг ярмидан кўпини ёшлар ташкил 
этишига ҳам асосланади.

БМТ институтлари билан ҳамкорлик-

ни янада фаоллаштириш мақсадида 
Олий комиссар бошқармаси билан яқин 
ҳамкорликда БМТнинг “Инсон ҳуқуқлари 
соҳасида таълим” декларациясининг 10 
йиллигига бағишлаб глобал форум ўтка-

зиш таклиф қилинди.
Мамлакат Халқаро меҳнат ташкилоти 

(ХМТ) ва Жаҳон банки билан мажбурий 
ва болалар меҳнатига барҳам бериш 
соҳасида келгусида ҳамкорлик қилишга 
содиқлиги эълон қилинди. ХМТ Бош ди-

ректори Гай Райдер Ўзбекистоннинг маж-

бурий ва болалар меҳнатига барҳам бе-

риш бўйича саъй-ҳаракатларини юқори 
баҳоламоқда.

Шуни таъкидлаш керакки, Женевадаги 
халқаро инсон ҳуқуқлари институтлари 
Ўзбекистоннинг бу борада мандатга эга 
барча вакилларнинг мамлакатга ташриф 
буюриши учун таклифнома юбориш тўғ-
рисида қарор қабул қилиш ниятини ижо-

бий баҳолади.
Ўзбекистоннинг Женевадаги диплома-

тик ваколатхонаси давлатимиз раҳбари 
томонидан илгари сурилган барча халқа-

ро ташаббусларнинг ижросини таъмин-

лашни устувор вазифа деб билади.
Дипломатик миссия аллақачон Ёшлар 

ҳуқуқлари тўғрисидаги конвенция, Пан-

демия даврида давлатларнинг ихтиёрий 
мажбуриятлари тўғрисидаги халқаро ко-

декс, БМТнинг Барқарор ривожланиш 
мақсадларига эришиш ва инсон ҳуқуқ-

ларини таъминлашда парламентларнинг 
ролини ошириш тўғрисидаги махсус резо-

люцияси лойиҳаларини ишлаб чиқишни 
бошлаб юборган ва мамлакатимизнинг 
ИҲКга аъзолиги доирасидаги вазифалар-

ни амалиётга татбиқ этиш борасидаги 
барча керакли дипломатик саъй-ҳаракат-

ларни амалга оширмоқда.

“Дунё” АА  
Женева

“ЯНГИ ªЗБЕКИСТОН” УЧУН МАХСУС

ЗАМОНАВИЙ МЕЗОНЛАРГА ЖАВОБ БЕРАДИГАН 
БАР¯АРОР СИЁСИЙ ТИЗИМ ЯРАТИЛДИ

ҚОНУН ЛОЙИҲАСИ МУҲОКАМАДА

Республикамизнинг БМТ доирасидаги кўпто-

монлама ҳамкорлигининг устувор йўналишла-

ри сифатида халқаро ва минтақавий хавфсиз-

ликка бўлган таҳдидлар, шунингдек, терроризм 
ва диний экстремизмга қарши курашиш, қўш-

ни Афғонистонда тинчлик ва барқарорликни 
мустаҳкамлаш ҳамда унинг иқтисодиётини 
тиклашга кўмаклашиш, қуролсизланиш ва 
 оммавий қирғин қуролларини тарқатмаслик, 
экологик, жумладан, Орол денгизининг қуриши 
билан боғлиқ муаммоларни ҳал этиш, барқарор 
ижтимоий-иқтисодий, жумладан, туризмнинг 
ривожланишини таъминлаш, инсон ҳуқуқлари-

ни ҳимоя қилиш ҳамда уни қўллаб-қувватлаш 
кабиларни санаб ўтиш мумкин.

Таъкидлаш лозимки, Ўзбекистон ва БМТ 
ўртасидаги қарийб 30 йиллик ҳамкорлик ало-

қалари тарихида сўнгги тўрт йил алоҳида ўрин 
тутади. Чунки ушбу даврда мазкур ташки-
лот билан ўзаро муносабатларимиз сифат 
ва миқёс жиҳатидан мутлақо янги поғона-
га кўтарилиши таъминланди. Чунончи, ҳар  
иккала томон ўртасидаги олий ва юқори даража-

даги сиёсий мулоқот сезиларли жадаллашди.  
Ўзбекистон БМТ Бош Ассамблеяси ва унинг 
ихтисослашган муассасалари ишида бирмунча 
фаол иштирок эта бошлади.

2017 йилнинг июнь ойида БМТ Бош коти-

би Антониу Гутерриш мамлакатимизга рас-

мий ташриф буюриб, Президентимиз Шавкат 
 Мирзиёев билан учрашди. Шундан сўнг ҳар 
иккала томон ўртасидаги сиёсий мулоқот мун-

тазам тус олиб, Ўзбекистон раҳбари БМТ Бош 
котиби билан 2017 йилнинг сентябрь ойида 
Нью-Йорк шаҳрида БМТ Бош Ассамблеясининг 
72-сессияда ва 2019 йилнинг апрель ойида 
Хитойнинг Пекин шаҳрида бўлиб ўтган “Бир 
макон, бир йўл” халқаро форумида иштироки 
доирасида ҳам учрашувлар ўтказиб, ўзаро ҳам-

корликнинг ҳолати ва истиқболларига оид кенг 
миқёсли масалаларни муҳокама қилди.

Олий даражада ўтказилган учрашувлар ва 
ўзаро ҳамкорлик алоқаларида ўзаро ишонч ва 
илиқ муносабатлар муҳитининг тобора кучайиб 
боришининг натижаси ўлароқ, Ўзбекистон БМТ 
фаолиятининг турли соҳаларидаги жараёнлар-

нинг олд қатнашчиларидан бирига айланди. Бу 
эса мамлакатимизнинг ташкилотга аъзо бўлган 
мамлакатлар билан ўзаро алоқаларига ижобий 
таъсир кўрсатмоқда.    

Икки томонлама муносабатларни янада мус-

таҳкамлаш мақсадида 2020 йилнинг июнь ойида 
БМТ ва унинг ихтисослашган муассасалари би-

лан ҳамкорликни ривожлантириш бўйича “Йўл 
харитаси” қабул қилинди ва унинг ижроси изчил 
таъминланмоқда. Мазкур ҳужжат Ўзбекистон та-

шаббусларини илгари суриш, мамлакатимиз ва 
унинг вакилларини БМТнинг сайлов органлари-

да аъзолигини таъминлаш, сиёсий-дипломатик 
тадбирларни ва республикамизнинг халқаро 
майдондаги имижини оширишга қаратилган кенг 
миқёсли халқаро фаолиятни назарда тутади.

Ўзбекистон БМТнинг Барқарор ривожланиш 
мақсадларига эришиш ва “2030 йилгача давр-

даги кун тартиби”да кўзда тутилган вазифалар-

ни амалга ошириш борасида изчил саъй-ҳара-

катларни олиб бормоқда. 2020 йил 15 июлда 
БМТнинг Иқтисодий ва ижтимоий кенгашининг 
юқори даражадаги сиёсий форуми доирасида 
БМТ Барқарор ривожланиш мақсадларининг ба-

жарилиши бўйича Ўзбекистоннинг Биринчи их-

тиёрий миллий маърузаси тақдимоти бўлиб ўтди.  
 Ўзбекистон делегацияси томонидан тақдим этил-

ган маълумотлар ва видеоматериаллар БМТ ва 
аъзо давлатлар томонидан юқори баҳоланди. 

Шу боис, БМТ Ўзбекистонни жамиятнинг 
турли соҳаларида ислоҳотларни оғишмай 
амалга ошираётган ва Барқарор ривожла-
ниш мақсадларига эришиш борасида Марка-
зий Осиё минтақасидаги энг фаол аъзо дав-
лат сифатида тан олмоқда. БМТ Бош котиби 
А.Гутерриш бугунги кунда сайёрамизнинг турли 
минтақаларида миллатлараро келишмовчилик 
ва бир-бирини тушунмаслик оқибатида ҳар хил 
низолар келиб чиқаётгани, бундай нохуш ҳолат-

лар наинки ўша миллатлар, балки дунё халқлари 
бирдамлиги, хавфсизлигига таҳдид солаётганини 
бир неча бор таъкидлаган. У ана шундай мурак-

каб шароитда Ўзбекистонда 130 дан ортиқ мил-

лат ва элат вакилларининг аҳил-иноқ, ҳамжиҳат 
ҳаёт кечираётгани, бунда маҳалла институти 
муҳим ўрин тутаётгани таҳсинга сазовор экани-

ни мамнуният билан қайд этган. Ташкилот Бош 
котибининг таъкидлашича, Ўзбекистондаги 
тинчлик-осойишталик, барқарорлик ва бағ-
рикенглик муҳити БМТнинг асосий мақсад ва 
тамойилларига тўла мос келади.

Шунингдек, БМТ раҳбари Ўзбекистонда 
Ҳаракатлар стратегияси доирасида амалга 
оширилаётган мамлакат тараққиёти ва халқ 
фаровонлигини таъминлашда алоҳида аҳа-

миятга эга ўзгаришларни қўллаб-қувватлаши-

ни бир неча бор тасдиқлади. Бундан ташқари, 
А.Гутерриш давлатимиз раҳбари томонидан 
минтақавий ҳамкорликни кенгайтириш ва мус-

таҳкамлаш, шунингдек, Афғонистонни қайта 
тиклашга кўмаклашиш бўйича кўрилаётган 
аниқ чора-тадбирларни юқори баҳоламоқда. 

— Шерзод Икромович, Ўзбекистон ўз 
овози ва мавқеига эга бўлган аъзо 
сифатида БМТ олдига муҳим ва 
долзарб масалаларни қўйиб келмоқда. 
Ўзбекистон Республикаси Президенти 
Шавкат Мирзиёевнинг 2017 йил сентябрь 
ойида БМТ Бош Ассамблеясининг 
72-сессиясида сўзлаган нутқи 
мамлакатимиз ва БМТ ҳамкорлигининг 
янги босқичини бошлаб берди. Мазкур 
тарихий нутқда кўтарилган масалалар 
юзасидан амалга оширилган ишлар 
тўғрисида тўхталсангиз?

— Ўзбекистон Президентининг ташқи сиёсий 
ташаббуслари мамлакатимизни халқаро май-

донда янада кенгроқ танитиш, унинг умумжаҳон 

жараёнларидаги тутган ўрнини кучайтириш бо-

расидаги муҳим омил бўлиб ҳисобланади.    
Шуни алоҳида таъкидлаш керакки, сўнгги 

тўрт йил мобайнида Ўзбекистон халқаро ҳам-

жамият доирасида қатор муҳим ташаббуслар-

ни илгари суриб, дунё майдонидаги сиёсий жа-

раёнларнинг фаол иштирокчиси эканини яққол 
исботлади. 

Ўзбекистон Республикаси Президенти 
Шавкат Мирзиёевнинг 2017 йил сентябрь 
ойида Нью-Йорк шаҳрида БМТ Бош Ассамб-

леясининг 72-сессиясида иштироки мамлака-

тимизнинг глобал миқёсда долзарб ташаббус-

ларни илгари суриш борасидаги фаолиятида 
янги босқични бошлаб бергани, шубҳасиз. 

БМТ Бош Ассамблеясининг мазкур сессия-

сида давлатимиз раҳбари томонидан қатор 
халқаро ва минтақавий аҳамиятга эга бўлган 
муҳим ташаббуслар илгари сурилди. Булар — 
Марказий Осиё давлатлари раҳбарларининг 
маслаҳат учрашувларини ўтказиш ва шу ор-

қали минтақавий ҳамкорликни мустаҳкамлаш, 
Орол денгизи қуриши билан боғлиқ муаммо-

ларни ҳал этиш, Афғонистон муаммоси бўйича 
Тошкент анжуманини ўтказиш орқали томонлар 
ўртасидаги мулоқотга кўмаклашиш ва Афғонис-

тондаги тинчлик жараёнини қўллаб-қувватлаш, 
маърифат ва диний бағрикенглик ҳақидаги 
БМТ Бош Ассамблеяси резолюциясини ҳамда 
Ёшлар ҳуқуқлари ҳақидаги халқаро конвенция-

ни ишлаб чиқиш ва қабул қилиш кабилардир.
Дунё миқёсида илгари сурилган жуда кўп 

сонли ташаббуслардан фарқли равишда, 
Ўзбекистон Президентининг ташаббуслари 
ўзининг амалийлиги ва жамиятнинг турли 
жабҳаларида ўз татбиқини топаётгани би-
лан алоҳида ажралиб туради. Жумладан, 
Президентимиз ташаббуси билан Марказий 
Осиё давлатлари раҳбарларининг Масла-

ҳат учрашувларининг биринчиси 2018 йилда 
Нур-Султонда, иккинчиси 2019 йил ноябрда 
Тошкентда бўлиб ўтгани ва учинчи учрашувни 
Бишкекда ўтказиш режалаштирилгани фикри-

мизнинг яққол исботидир. 
Бундан ташқари, сўнгги йилларда Ўзбекистон 

ташаббуси билан БМТ Бош Ассамблеясида қа-

тор халқаро ва минтақавий характерга эга бўл-

ган махсус резолюциялар қабул қилинди ва бу 
борадаги ишлар изчил давом эттирилмоқда.  

Ўзбекистон Марказий Осиёда марказий 
географик ўринни эгаллайди ва минтақадаги 
ҳар бир жараённинг муваффақиятли ривожи-

да мамлакатимизнинг иштироки беқиёсдир. 
Ана шунга мос равишда, Президентимиз та-

шаббусининг амалий ифодаси сифатида БМТ 
Бош Ассамблеясининг  “Марказий Осиё мин-

тақасида тинчлик, барқарорлик ва изчил та-

раққиётни таъминлаш бўйича минтақавий ва 
халқаро ҳамкорликни мустаҳкамлаш” бўйича 
резолюция 2018 йил 22 июнда қабул қилинди.

Мазкур резолюциянинг қабул қилиниши 
давлатимиз раҳбари томонидан Марказий 
Осиёда минтақавий ҳамкорликни ривож-
лантириш, ўзаро дўстона қўшничилик ало-
қаларини мустаҳкамлаш бўйича олиб бори-
лаётган оқилона ва изчил ташқи сиёсатнинг 
жаҳон ҳамжамияти томонидан кенг қўллаб-
қувватланаётганидан далолат беради. 

Президентимиз томонидан илгари сурил-

ган яна бир ташаббус асосида “Маърифат ва 
диний бағрикенглик ҳақида”ги резолюцияни 
БМТ Бош Ассамблеяси 2018 йил 12 декабр-

да тасдиқлади. Ушбу резолюциянинг қабул 
қилиниши Президентимиз томонидан ди-
ний экстремизм ва радикализмга қарши ку-
раш борасида илгари сурилган “Жаҳолатга 
қарши маърифат” тамойилининг амалий 
ифодаси ва бу борадаги Ўзбекистоннинг 
саъй-ҳаракатларини дунё миқёсида кенг 
қўллаб-қувватланиши демакдир. 

Кўрсатиб ўтилган резолюциялар нафақат 
Ўзбекистон ёки Марказий Осиё мамлакатлари, 
балки кўп сонли БМТга аъзо ҳамкор давлатлар 
иштирокида ишлаб чиқилди ва қабул қилинди. 
Жумладан, уларнинг қабул қилинишида дунё-

нинг 50 дан ортиқ мамлакати ҳаммуаллиф си-

фатида иштирок этган. 
Шунингдек, Афғонистон муаммосини ҳал этиш 

бўйича, хабарингиз бор, 2018 йилнинг 27 марти-

да Ўзбекистон ташаббуси билан халқаро конфе-

ренция ташкил этилиб, “Тошкент декларацияси” 
қабул қилинди. Ўзбекистон Афғонистонда тинч-

ликка эришиш ва мазкур мамлакат иқтисодиёти-

ни тиклаш бўйича халқаро ва минтақавий саъй-
ҳаракатларда фаол иштирок этиб келмоқда.

Шу ўринда таъкидлаш лозимки, БМТ Бош 
котиби А.Гутерриш Ўзбекистон Президентининг 
Бош Ассамблеянинг 72-сессиясидаги нутқи ни-

ҳоятда мазмундор бўлганини алоҳида таъкид-

лади. Шунингдек, у давлатимиз раҳбарининг 
БМТ юксак минбаридан туриб билдирган та-

шаббуслари муҳим аҳамиятга эга эканини ай-

тиб, уларни халқаро майдонда илгари суришга 
кўмаклашишга тайёрлигини қайд этди. 

— Ўтган йилнинг сентябрь ойида бўлиб 
ўтган БМТ Бош Ассамблеясининг 
75-сессиясида давлатимиз раҳбари 
томонидан кўплаб муҳим ташаббуслар 
илгари сурилди. Ушбу ташаббусларни 
халқаро жамоатчилик қандай эътироф 
этмоқда?

— Президентимиз Шавкат Мирзиёев 2020 
йилнинг 23 сентябрида БМТ Бош Ассамблеяси 
75-юбилей сессиясининг умумий мунозаралари-

да иштирок этиб, ушбу нуфузли ташкилот мин-

баридан давлат тилида нутқ сўзлади. Сессияда 
Юртбошимиз томонидан хавфсизлик, барқарор 
ривожланиш ва инсон ҳуқуқларини таъминлаш-

га оид 12 та халқаро ташаббус ва таклифлар 
илгари сурилди. Ушбу ташаббусларнинг қамро-

ви ва миқёси жуда кенг, улар нафақат миллий 
ёки минтақавий, балки бутун жаҳон ҳамжамияти 
манфаатларини ўзида акс эттиради. 

Алоҳида қайд этиб ўтиш лозим, давлатимиз 
раҳбарининг барча ташаббус ва таклифлари 
жаҳон ҳамжамияти томонидан илиқ қабул қи-

линди ва қўллаб-қувватланди.

Мисол учун, пандемия даврида давлатлар-

нинг ихтиёрий мажбуриятлари тўғрисидаги 
БМТ халқаро кодекси лойиҳасини ишлаб чиқиш 
бўйича ташаббус илк бор Президентимиз томо-

нидан 2020 йилнинг 8 июлида Женева шаҳрида 
дунёнинг 80 дан ортиқ мамлакати давлат ва ҳу-

кумат раҳбарлари иштирокида Халқаро меҳнат 
ташкилотининг меҳнат соҳасида COVID-19га 
қарши курашиш масалалари бўйича глобал 
виртуал саммити иштирокчиларига йўлла-

ган мурожаатномасида илгари сурилган эди. 
 Эътиборлиси, мазкур ташаббусни Бутунжаҳон 
соғлиқни сақлаш ташкилоти ва Халқаро меҳнат 
ташкилоти қўллаб-қувватлади ҳамда уни амал-

га жорий этиш бўйича фаол саъй-ҳаракатлар 
олиб борилмоқда. 

Ўзбекистон пандемияга қарши самарали ку-

рашиш, жумладан, зарур дори-дармон ҳамда 
вакциналар ишлаб чиқиш ва улардан кенг фой-

даланишга қаратилган халқаро ташаббусларни 
қўллаб-қувватлаш борасида изчил ҳаракатлар-

ни амалга оширмоқда. Жумладан, Жаҳон соғ-
лиқни сақлаш ташкилоти ва унга аъзо мамла-

катларнинг қатор компаниялари билан аҳолини 
COVID-19 га қарши эмлаш бўйича амалий му-

зокаралар олиб борилмоқда. 
Ўзбекистон БМТнинг Озиқ-овқат ва қишлоқ 

хўжалиги бўйича ташкилоти (ФАО)нинг 2020 
йил 2-4 ноябрь кунлари бўлиб ўтган Европа 
учун Минтақавий анжумани 32-сессияси даво-

мида БМТ Бош котибининг 2021 йилда Озиқ-ов-

қат тизимлари бўйича глобал саммитни ташкил 
этиш тўғрисидаги таклифини қўллаб-қувватла-

ди. Ҳозирги вақтда БМТ томонидан ушбу муҳим 
тадбирни ўтказиш санаси ва ташкилий масала-

лари бўйича аъзо давлатлар билан маслаҳат-

лашувлар олиб борилмоқда. 
Президентимиз томонидан таклиф этилган 

2021 йилда БМТ Глобал антитеррор страте-

гияси минтақавий Қўшма режасининг 10 йил-

лик натижалари ва келгуси истиқболларига 
бағишланган халқаро анжуманни Ўзбекистонда 
ўтказиш ташаббуси БМТ томонидан қўллаб-
қувватланди. Мазкур анжуманни жорий йил-

нинг ноябрь ойида Тошкент шаҳрида ўтказиш 
бўйича БМТнинг Терроризмга қарши кураш 
бошқармаси ва Марказий Осиё учун превентив 
дипломатия минтақавий маркази билан ўзаро 
келишувга эришилди.      

2021 йил Хива шаҳрида ЮНЕСКО билан ҳам-

корликда “Марказий Осиё дунё цивилизацияла-

ри чорраҳасида” халқаро маданият форумини 
ташкил қилиш ташаббуси мазкур ташкилот Бош 
директори Одри Азуле томонидан қизғин қўллаб-
қувватланди. Ҳозирда мазкур тадбирни ўтказиш-

нинг аниқ саналари ва тартиби, иштирокчилар 
рўйхатини шакллантириш жараёни ЮНЕСКО би-

лан ҳамкорликда амалга оширилмоқда.
БМТ Бош Ассамблеясининг Оролбўйи мин-

тақасини экологик инновация ва технологиялар 
ҳудуди, деб эълон қилиш тўғрисидаги махсус 
резолюциясини қабул қилиш бўйича ҳозирги 
вақтда БМТга аъзо давлатлар, жумладан, Мар-

казий Осиё мамлакатлари билан фаол музока-

ралар олиб борилмоқда. Мазкур ҳужжатни 2021 
йил давомида қабул қилиш мўлжалланмоқда. 

Таъкидлаб ўтиш жоизки, Президентимиз-

нинг БМТ Бош Ассамблеяси 75-сессиясида ил-

гари сурган ташаббусларини ўз вақтида амалга 
ошириш бўйича идоралараро “Йўл харитаси” 
тузилиб, унинг барча бандлари ҳозирги вақтда 
тегишли ташкилот ва идоралар томонидан ўз 
вақтида бажарилмоқда. 

— 2020 йил Ўзбекистон ўз тарихида 
илк бор БМТ Инсон ҳуқуқлари бўйича 
кенгаши аъзоси этиб сайланди. Бу, 
шубҳасиз, мамлакатимиз ижтимоий-
сиёсий ҳаёти, ташқи сиёсати ва 
инсон ҳуқуқларини ҳимоя қилиш 
борасида олиб борилаётган улкан 
саъй-ҳаракатларнинг тан олиниши ва 
эътироф этилиши бўлди. Мазкур сиёсий 
тузилмага аъзо бўлишнинг аҳамияти 
нималарда кўринади?

— Барчамизга маълумки, жорий йилнинг 
22 февраль куни Президентимиз Шавкат 
Мирзиёев БМТ Инсон ҳуқуқлари бўйича Кен-

гашининг 46-сессиясининг юқори даражадаги 
сегменти ишида иштирок этди. Давлатимиз 
раҳбарининг тарихий нутқи — янги Ўзбекис-

тоннинг ҳам ички, ҳам ташқи сиёсатидаги му-

ҳим тарихий воқеа эканлиги, шубҳасиз. Зеро, 
тўрт йил ичида бир вақтлари Инсон ҳуқуқлари 
кенгаши энг кўп танқид қиладиган давлатдан 
ушбу тузилманинг тўлақонли аъзоси бўлиш 
ва шу билан бирга, бошқа мамлакатларнинг 
инсон ҳуқуқлари борасидаги сиёсатига баҳо 
бера оладиган мавқега эга бўлиш — бу жуда 
катта сиёсий иродадан далолат беради.

Биринчидан, бу воқеликнинг моҳиятини 
чуқурроқ таҳлил этсак, Ўзбекистоннинг БМТ 
Инсон ҳуқуқлари кенгашига сайланиши ва 
давлатимиз раҳбарининг юқори даражадаги 
сегмент ишида иштироки — охирги йилларда 
мамлакатимизда олиб борилаётган “ортга қайт-

мас” ўзгаришлар ва янгиланишларнинг жаҳон 
ҳамжамияти томонидан, нафақат юқори баҳо-

ланиши, балки тан олинишининг тасдиғидир.
Иккинчидан, Президентимиз нутқини янги 

Ўзбекистоннинг ўзига хос “Инсон ҳуқуқларини 
ҳимоя қилиш доктринаси” деб баҳолашимиз 
мумкин. Чунки нутқда инсоннинг асосий ҳуқуқ 
ва эркинликларини таъминлаш Ўзбекистондаги 
ислоҳотларда энг муҳим ўринда туриши алоҳи-

да қайд этилди.
Давлатимиз раҳбари ўз чиқишида 

 Ўзбекистонда инсон ҳуқуқлари борасида аниқ 
стратегия борлигини кўрсатиб берди. Яъни, ҳар 
бир масала ва муаммони тизимли ечиш бўйича 
режа мавжудлиги кўрсатилди. Бунга бир мисол 
сифатида, Президентимиз мандатга эга бўлган 
барча вакилларнинг Ўзбекистонга ташриф бую-

ришга таклиф этди. Бу Юртбошимизнинг юксак 
сиёсий иродасини яна бир бор намоён қилди.

Давлат раҳбари ўз нутқида мамлакатимиз-

нинг инсон ҳуқуқлари соҳасидаги халқаро маж-

буриятларга қатъий содиқ қолишини алоҳида 

таъкидлади. Шу билан бир вақтда, бу соҳада 
айнан Ўзбекистон учун устувор саналган вази-

фаларни айтиб ўтди: 
— гендер сиёсати масалалари борасида 

мамлакатимизнинг ижтимоий-сиёсий ҳаётида 
ва ишбилармонлик соҳасида аёлларнинг роли-

ни тубдан ошириш; 
— алоҳида эҳтиёжга эга бўлган шахсларнинг 

ҳуқуқларини таъминлаш;
— аҳолимизнинг ярмидан кўпини ташкил 

этадиган ёшлар ҳуқуқларини ҳимоя қилиш;
— қийноқларнинг олдини олиш бўйича мил-

лий превентив механизмни жорий этиш;
— фуқаролик жамияти институтларини яна-

да ривожлантириш, Ўзбекистонда сўз эркинли-

гини ҳар томонлама қўллаб-қувватлаш.
Учинчидан, инсон ҳуқуқлари ва эркинлари-

ни ҳимоя қилишда Ўзбекистон халқаро жараён-

ларнинг бевосита иштирокчиси сифатида май-

донга чиқди. “Янги Ўзбекистон”ни бунёд этиш 
йўлида ислоҳотчилик сиёсатининг бошлани-

шига кўп вақт ўтмаганига қарамасдан, мамла-
катимиз халқаро жараёнларни “кузатувчи” 
давлатдан бу жараёнлар кун тартибини бел-
гилаб берувчи давлатга айланди. 

Ташқи ишлар вазирлиги вакили сифатида 
яна шуни таъкидламоқчи эдимки, мамлакати-

мизнинг БМТ Инсон ҳуқуқлари кенгаши фао-

лиятида тўлақонли аъзо сифатида иштирок 
этиши — бу ўзбек дипломатия мактабини янада 
кучайтириш учун катта имконият ҳамдир. Буни 
тизимдаги ҳамкасбларимиз билан ифтихор ва 
масъулият сифатида қабул қиляпмиз.

Мамлакатимиз илк бор Инсон ҳуқуқла-

ри Кенгашига аъзо бўлишига қарамай, унинг 
фаолиятида фаол иштирок этмоқда. Бу бора-

да катта тайёргарлик ишлари олиб борилиб, 
Ўзбекистоннинг 2021-2023 йилларда Инсон 
ҳуқуқлари бўйича кенгаш аъзоси сифатида ўз 
олдидаги ихтиёрий мажбуриятлар ва мақсад-

ларни ишлаб чиқди. 
Бу вазифалар халқаро, минтақавий ва ма-

ҳаллий йўналишда жами 44 банддан иборат. 
Булар аниқ тизимли тартибда ишлаб чиқилган 
ва изчил амалга ошириб келинмоқда.

— БМТ тузилмаларининг Ўзбекистондаги 
фаолиятини қандай баҳолайсиз? 
Уларнинг жамиятимиз ривожида 
тутаётган ўрни қай даражада?

— Ҳозирги вақтда мамлакатимизда фаолият 
юритаётган “БМТ жамоаси” 24 та турли агент-

лик, жамғарма ва дастурларга тегишли муасса-

саларни ўз ичига олади. Улар 2030 йилгача бўл-

ган БМТ кун тартиби ва Барқарор ривожланиш 
мақсадларига мувофиқ равишда  Ўзбекистонда 
миллий ривожланишнинг устувор йўналишла-

рини илгари суриш борасида кўмак бериш бў-

йича ўзаро биргаликдаги саъй-ҳаракатларни 
амалга оширмоқда. 

БМТ доирасида амалга оширилган тузил-

мавий ислоҳотларнинг натижаси ўлароқ, 2019 
йилдан буён мамлакатимиздаги барча БМТ 
агентликларининг фаолияти Доимий вакил 
(ҳозирги вақтда Х.Фрейзер) томонидан му-

вофиқлаштирилмоқда. Мамлакатимизда ва-

колатхона даражасида ўз фаолиятини олиб 
бораётган БМТ тузилмалари қаторига БМТ 
Тараққиёт дастури (БМТТД), Аҳолишунослик 
бўйича жамғарма (ЮНФПА), Болалар жамғар-

маси  (ЮНИСЕФ), Жаҳон соғлиқни сақлаш таш-

килоти (ЖССТ), БМТнинг таълим, фан ва мада-

ният бўйича ташкилоти (ЮНЕСКО), Гиёҳванд 
моддалар ва жиноятчилик бошқармаси, Марка-

зий Осиё учун превентив дипломатия минтақа-

вий маркази, Халқаро меҳнат ташкилоти, БМТ-

нинг озиқ-овқат ва қишлоқ хўжалиги ташкилоти 
(ФАО), Халқаро миграция ташкилоти ва БМТТД 
раҳбарлигида иш юритувчи ташкилотнинг Кўн-

гиллилар дастури кабилар киради.
БМТнинг мамлакатимиздаги фаолиятига Са-

ноат ривожланиши бўйича ташкилот (ЮНИДО), 
Савдо ва ривожланиш бўйича конференцияси 
(ЮНКТАД), Атроф-муҳит муҳофазаси бўйича 
дастур (ЮНЕП) ва ташкилотнинг Европа иқтисо-

дий комиссияси (БМТ ЕИК) ҳам муносиб ҳисса 
қўшиб келмоқда. Шунингдек, Бутунжаҳон банки 
БМТнинг ихтисослашган муассасаси сифатида 
ташкилотнинг республикамиздаги фаолияти дои-

расида сезиларли ишларни амалга оширмоқда. 
БМТ агентликларининг Ўзбекистон Респуб-

ликаси билан ўзаро ҳамкорлиги 2020 йилнинг 
сентябрида мамлакатимиздаги Ташкилот жа-

моаси билан ҳамкорликда ишлаб чиқилган 
2021-2025 йилларга мўлжалланган БМТнинг 
барқарор ривожланиш мақсадидаги янги Дои-

равий ҳамкорлик дастурига биноан амалга 
оширилади. Ушбу ҳужжат Ўзбекистон ҳукумати, 
Олий Мажлис палаталари ва кенг фуқаровий 
жамият вакиллари билан яқиндан ҳамкорлик 
натижасида яратилди ва томонларнинг яқин 
келажакка мўлжалланган ўзаро саъй-ҳаракат-

лари дастури ҳисобланади.
Мазкур дастур мамлакатимизда муваффа-

қиятли амалга оширилаётган 2017-2021 йил-

ларга мўлжалланган Ҳаракатлар стратегияси-

нинг асосий йўналишлари билан ҳамоҳангдир.

— Орол муаммосини ҳал этиш 
бўйича Ўзбекистон ташаббуслари 
БМТ томонидан мунтазам қўллаб-
қувватланиб келмоқда. Бу йўналишдаги 
ишлар келгусида қандай давом этади?

— Ўзбекистон Орол денгизининг қуриши 
билан боғлиқ муаммоларни ҳал этишга БМТ 
минбаридан туриб доимий равишда бонг уриб 
келган. Минтақамиз мамлакатлари билан ҳам-

корликда тузилган Оролни қутқариш халқаро 
жамғармаси БМТда кузатувчи мақомига эга. 
2018 йилда Президентимиз ташаббуси билан 
ҳамда БМТ Бош котиби шафелигида Оролбўйи 
минтақаси учун Инсон хавфсизлиги бўйича кўп 
томонлама шериклик асосида Траст жамғарма-

си ташкил этилди.
Жамғарманинг асосий мақсади — аҳоли-

нинг турмуш фаолияти билан боғлиқ бўлган 
тиббий, иқтисодий ривожланиш, экологик 

вазият, ижтимоий ҳимоя ва бошқа шу каби 
соҳалар билан боғлиқ бўлган Оролбўйининг 
зарурий муаммоларини ҳал қилишда муво-

фиқлаштирилган ёндашувни таъминлаш.
Ҳозирги кунга қадар Траст жамғармаси фао-

лияти учун донор мамлакатларнинг жами 26,1 
миллион АҚШ долларига тенг маблағ жалб қи-

линган. 
Жамғарма доирасида доимий равиш-

да лойиҳа таклифлари портфели ишлаб 
чиқилмоқда ва янгиланмокда. Жумладан, 
Оролбўйи минтақаси экологик ҳолатини тик-

лаш ва ижтимоий-иқтисодий ривожланиши 
бўйича лойиҳаларнинг ягона платформаси 
яратилди. 47 та йўналиш бўйича лойиҳалар 
рўйхати шакллантирилди.

Улар доирасида қуйидаги 3 та лойиҳа тас-

диқланди: инновацион лойиҳалар яратиш ва 
самарали қишлоқ хўжалик амалиётини жорий 
этишда ёшларни қўллаб-қувватлаш, мактаб-

ларда ичимлик суви таъминоти ва санитария 
тизимларини яхшилаш, Қорақалпоғистонда 
соғлиқни сақлаш тизимини баҳолаш.

Ҳозирги вақтда БМТ Тараққиёт дастури 
Оролбўйи ҳудудида қишлоқ жойларидаги биз-

нес лойиҳаларни қўллаб-қувватламоқда. Қатор 
вазирликлар ва идоралар билан имзоланган 
ўзаро англашув меморандуми доирасида 2020 
йил “Яшил Орол денгизи” ташаббусига старт 
берилди. Ушбу саъй-ҳаракатлар натижасида 
100 гектар қуруқ денгиз тубида саксовул кўчат-

лари экилади.
А.Гутерриш ўзининг 2017 йил июнь ойида 

Оролбўйига қилган сафари якунида Орол эко-

логик  ҳалокатини “бугунги куннинг энг ўткир 
экологик муаммоларидан бири” деб қайд этди.  
Шу боис, у БМТ Ўзбекистонни Орол денгизи-

нинг қуриши билан боғлиқ оқибатларни барта-

раф қилишда ҳар томонлама қўллаб-қувватла-

шини таъкидлади. 

— Бирлашган Миллатлар Ташкилоти 
кун тартибида ёшлар масаласи 
долзарб мавзулардан бирига айланди. 
Бунда Ўзбекистоннинг ташаббуслари 
муҳим аҳамиятга эга бўлиб боряпти. 
Шулар ҳақда фикрларингиз билан 
ўртоқлашсангиз?

— Ҳақиқатан ҳам, кейинги йилларда БМТ 
доирасида ёшлар масалаларига жуда катта  
эътибор бериляпти. БМТ Бош котибининг ёшлар 
масалалари бўйича махсус вакили лавозимининг 
жорий этилгани ва ушбу масала ташкилотнинг қа-

тор анжуманлари кун тартибига киритилаётгани 
бу фикрнинг яққол далилидир. Шу билан бирга, 
 Президентимиз БМТ Инсон ҳуқуқлари бўйича 
кенгашининг 46-сессиясидаги нутқида Ёшлар ҳу-

қуқлари бўйича махсус маърузачи институтини 
таъсис этиш ташаббусини илгари сурди.

Шу боис, Президентимиз БМТ Бош Ассамб-

леясининг 72 ва 75-сессияларида сўзлаган 
нутқларида ёшлар масалаларига алоҳида 
 эътибор қаратди. Жумладан, давлатимиз 
раҳбари 72-сессияда “ёшларнинг онгу тафак-

курини маърифат асосида шакллантириш ва 
тарбиялаш энг муҳим вазифа...” эканлигини 
алоҳида таъкидлаб, “сайёрамизнинг эртанги 
куни, фаровонлиги фарзандларимиз қандай 
инсон бўлиб камолга етиши билан боғлиқ”-
лигини айтиб ўтди. Шу муносабат билан, “гло-

баллашув ва ахборот-коммуникация техноло-

гиялари жадал ривожланиб бораётган бугунги 
шароитда ёшларга оид сиёсатни шаклланти-

риш ва амалга оширишга қаратилган умумлаш-

тирилган халқаро ҳуқуқий ҳужжат — БМТнинг 
Ёшлар ҳуқуқлари тўғрисидаги халқаро конвен-

циясини ишлаб чиқиш”ни илгари сурди. 
БМТ Бош Ассамблеясининг 75-сессиясида 

эса, Президентимиз “мамлакатимиз аҳолиси-

нинг ярмидан кўпини ёшлар ташкил этишини, 
республикамизда ҳар бир йигит-қизнинг жа-

миятда муносиб ўрин эгаллаши ва ўз салоҳия-

тини намоён этиши учун улкан ишлар амалга 
оширилаётгани ва Ўзбекистонда Ёшлар парла-

ментлари, Ёшлар ишлари агентлиги фаолият 
кўрсатаётгани”ни алоҳида таъкидлаб ўтди.

Ушбу ташаббусни амалга ошириш йўлида 
БМТ билан ҳамкорликда “Ёшлар ҳуқуқлари тўғ-
рисидаги халқаро конвенция” лойиҳаси ишлаб 
чиқилди. Жорий йилнинг апрель ойида бўлиб 
ўтадиган БМТ Иқтисодий ва ижтимоий кенга-

шининг ўнинчи форумида мазкур ҳужжат лойи-

ҳасини тақдим этамиз.
Ҳозирги вақтда Юртбошимизнинг Ёшлар ҳу-

қуқлари тўғрисидаги конвенцияни ишлаб чиқиш 
ва қабул қилиш борасидаги ташаббусларини 
амалиётга татбиқ этиш бўйича қизғин ишлар 
олиб борилмоқда. Жумладан, мамлакатимиз-

нинг БМТ ҳузуридаги ваколатхонаси томонидан 
мазкур ҳужжатни ишлаб чиқиш ва қабул қилиш 
бўйича “Дўстлар гуруҳи”ни шакллантириш иш-

лари изчил давом этяпти. Конвенциянинг мо-

ҳияти, мақсади ва уни қабул қилиш масалалари 
бўйича БМТга аъзо мамлакатлар билан музо-

каралар олиб борилмоқда. 
Бундан ташқари, 2020 йилнинг 12-13 авгус-

тида мазкур ташаббусни амалга ошириш маса-

лаларига бағишланган “Ёшлар — 2020: Глобал 
ҳамжиҳатлик, барқарор тараққиёт ва инсон ҳу-

қуқлари” мавзусидаги инсон ҳуқуқлари бўйича 
Самарқанд веб-форуми бўлиб ўтди. 

Тадбир давомида Ўзбекистон Президенти-

нинг мазкур ташаббусини амалга ошириш маса-

лалари хорижий ва маҳаллий экспертлар ҳамда 
мамлакатимизнинг турли минтақаларидаги ёш-

лар иштирокида батафсил муҳокама қилинди, 
таклиф ва тавсиялар илгари сурилди.   

Самарқанд Инсон ҳуқуқлари веб-форуми на-

тижалари бўйича қабул қилинган  “Самарқанд 
декларацияси” БМТ Бош Ассамблеяси 74-сес-

сиясининг расмий ҳужжати сифатида ташки-

лотнинг 6 та расмий тилида чоп этилди. Булар-

нинг ҳаммаси давлатимиз раҳбарининг ёшлар 
ҳуқуқларини таъминлаш борасидаги ташаббу-

сининг жаҳон ҳамжамияти томонидан кенг қўл-

лаб-қувватланаётганидан далолат беради.

Салим ДОНИЁРОВ суҳбатлашди.

Президентнинг Ширин шаҳри Халқ 
қабулхонаси ходимлари ҳам  фуқаролар 
дарду ҳолини тинглаб, муаммоларини 
тегишли ташкилотлар билан биргалик-

да бартараф этиб келмоқда. Натижада 
аҳолини қийнаётган масалаларнинг ак-

сарияти ўз вақтида ва жойида бартараф 
этиляпти.

— Ўтган йили қабулхонага 420 дан 
зиёд мурожаат келиб тушган бўлса, 
уларнинг 70 фоиздан ортиғи ижобий 
ҳал этилиб, қолган қисми бўйича фуқа-

роларга ҳуқуқий тушунтиришлар берил-

ди, — дейди мазкур қабулхона етакчи 
мутахассиси Улуғбек Сариев. — Ариза 
ва шикоятларни ўрганиш доирасида ҳу-

дудлардаги ташкилотларнинг ишлаш аҳ-

воли ҳам мониторинг қилиб борилмоқда. 
Шунингдек, зарур ҳолларда ташкилот-

ларга йўл-йўриқлар ва тавсиялар бери-

либ, камчиликларга йўл қўйган масъул 
ходимларга нисбатан тегишли чоралар 
кўриш учун тақдимномалар киритил-

моқда. Энг муҳими, қабулхонага келган 
ҳар бир фуқаронинг мурожаатини сектор 

Президентимизнинг 2017 йил  
14 мартдаги “2017-2021 йилларда  
республикада соя экини экишни ва соя 
дони етиштиришни кўпайтириш чора-
тадбирлари тўғрисидаги” қарорига асо-

сан, бундан тўрт йил олдин юртимизда 
биринчи марта 12 минг гектардан ортиқ 
майдонга соя экилиб, 14 минг тонна 
дон олинди ва ушбу хомашёни қайта 
ишлаш ҳисобига аҳолига 2 минг тонна-

дан ортиқ соя ёғи, паррандачилик кор-

хоналарига 10 минг тонна юқори озуқа-

ли шрот етказиб берилди. 2020 йилга 
келиб бу кўрсаткич 28,2 минг гектарга 
етди. Демак, сояни қайта ишлашдан 
олинадиган маҳсулотлар миқдори икки 
баравардан зиёдга ортди.

Давлатимиз раҳбари ўтган йилнинг 
21-22 май кунлари Андижон вилояти-

да бўлиб, Олтинкўл туманидаги “Кўҳна 
водий баҳори” фермер хўжалиги да-

лаларидаги экинларни кўздан кечирар 
экан, ғўза қатор ораларига соя экиш 
бўйича Андижон тажрибасини яратиш 
бўйича кўрсатмалар берган эди.

— Фермер далага режа учун эмас, 
даромад учун кириши керак, — 
 деган эди Президентимиз. — Соя экил-

са, битта майдондан икки баробардан 
зиёд даромад олиш, яна кўпроқ одам-

ларни иш билан таъминлаш мумкин. 
Ундан олинадиган мой ҳам, омихта ем 
ҳам жуда сифатли, бозорбоп. Тўғри, бу 
қийин. Лекин қайси иш осон? 

Ҳақиқатан, осон ишнинг ўзи йўқ. Ле-

кин Президентимизнинг ўзи худди шу 
ерда деҳқон ва мутахассислар билан 
суҳбатда қайд этганидай, ҳар қандай 
оғир ишни илм ва ақл билан ҳал этса 
бўлади.

Ҳар жиҳатдан кони 
фойда

Бугунги кунда соянинг хусусиятла-

ри ва афзалликларини бутун дунёда 
яхши билишади. Хусусан, дуккакли дон 
экинлари орасида соя ялпи ҳосили ва 
экин майдони бўйича жаҳонда бирин-

чи ўринда туради, ишлаб чиқарилаёт-

ган жами ўсимлик мойининг 40 фоизи 
унинг ҳиссасига тўғри келади. Бундан 
ташқари, чорвачилик, паррандачилик 
хўжаликларининг соя шротига бўлган 
талаби кучайиши, унинг мойидан био-

дизел ва озиқ-овқат маҳсулотларини 
ишлаб чиқаришда кенг фойдаланили-

ши туфайли бу маҳсулотга бўлган эҳ-

тиёж барқарор ўсиб боряпти.  
Сўнгги ўн йилда жаҳон бўйича экил-

ган соя майдонининг ўртача йиллик 
ўсиш суръати 1,7 фоизни ташкил қилди 
ва ҳосилдорлик гектар бошига 1 фоизга 

ЯНГИ ТАЖРИБА

¯ªШ ЭКИН ¯ªША-¯ªША ФОЙДА КЕЛТИРАДИ
ёки ¢ºза ¿атор орасига соя экишнинг афзалликлари 

ва ºзига хос жи³атлари
ошди. Натижада ўтган йили дунёда соя 
экилган майдон 122 миллион гектардан 
кўпроққа (2010 йилга нисбатан ўсиш — 
19 фоиз), ўртача ҳосилдорлик 28 цент-

нерга етди. 
Мутахассислар фикрича, ушбу ўсим-

лик дони ва оқсилидан тўрт юз хилдан 
зиёд турли маҳсулот тайёрланади ва 
улар халқ хўжалигининг барча соҳа-

ларида ишлатилади. Соя мойи инсон 
организмида тез ҳазм бўлиши, зарар-

сизлиги билан бошқа ўсимликлар мо-

йидан устун туради. Дони таркибида 45 
фоизгача оқсил ва 25 фоизгача ёғ, 40-
45 фоизгача углеводлар, витаминлар, 
маъдан моддалар мавжуд. Бундан таш-

қари, соя дони ҳайвон оқсилида учрай-

диган барча алмаштириб бўлмайдиган 
аминокислоталарни сақлайди. Шунинг 
учун соя оқсилидан сут, қатиқ, творог, 
пишлоқ, турли гўшт, экологик тоза си-

фатли мой олиш мумкин. Шунингдек, 
ундан қон плазмалари, кўзойнаклар 
учун сифатли линзалар тайёрланади, 
жун, газламалар ишлаб чиқарилади. 
Яна бир хусусияти, соя уни қўшиб та-

йёрланган нон маҳсулотлари қотиб қол-

майди ва улар 4-5 кун давомида юмшоқ 
бўлиб туради ҳамда буғдой унидан пи-

ширилган нонга қараганда икки марта 
тўйимли ҳисобланади. Соя оқсилидан 
ипакчиликда ҳам озуқа сифатида фой-

даланилади. Масалан, Японияда бир 
йилда беш мартагача ипак қурти боқи-

лади. Бунда соя оқсилидан суюлтирил-

ган пасталар тайёрланиб, қуртлар озиқ-

лантирилади. 
 

Дастлабки синовлар 
нимани кўрсатди?

— Қўш экин усулидаги тажриба-

лар дастлаб 2010-2011 йилларда 
Сирдарё вилоятининг Сирдарё ва 
Боёвут туманларидаги бир неча 
фермер хўжаликларида ўтказилган, 
— дейди қишлоқ хўжалиги фанлари 
доктори, профессор Дилором Ёрма-

това. — Соянинг “Генетик-1” нави 
уруғлари чигит билан бирга экилди. 
Бу муддат март ойининг охири ва 
апрелнинг бошларига тўғри келди. 
Сеялкаларга бир йўла чигит ўз нор-

масида, соя уруғлари катта-кичик-

лигига қараб гектарига 23-25 килог-
раммдан солинди. Ҳар бир гектар 
майдонда 110 минг туп ғўза ва 120-
140 минг туп соя ниҳоли униб чиқди. 
Натижада гектар бошига 700-1000 
килограммдан соя дони ва 41 цент-

нердан пахта ҳосили олинди. 
Ғўза ва соя ўсимлигининг парвари-

ши даврида бирорта қўшимча агротех-

ник тадбирлар ўтказилмади. Суғориш 
сони ва меъёри, бериладиган минерал 

ўғитлар миқдори, бажариладиган куль-

тивациялар сони ва бошқа тадбирлар 
ўзгармади, қўшимча харажатлар сарф-

ланмади.
Соя пишиб етилганда, пахта би-

лан аралаш экилганда бир гектар ер 
майдонига 260-300, қўш қатор қилиб 
экилганда 1000 килограммгача барг 
массаси тўкилади. Улар тупроқ унум-

дорлигини оширишга асос бўлади. 
Чунки соя барглари ўз таркибида азот-

ли моддаларни бошқа ўсимликлар-

дагига қараганда, кўп сақлайди. Агар 
фермернинг 100 гектар ери бўлса, 
шундан биринчи йил 20 гектарига соя 
билан пахта аралаш экилса, кейинги 
йил яна 20 гектарга пахта билан соя 
экилади ва алмашлаб экиш тизими 
пайдо бўлади. 

2011 йилда Сирдарё вилоятида 600 
гектардан зиёд майдонда соя пахта 
билан аралаш ва қўшқаторлаб экил-

ди. Баҳорда фермерларни таажжубга 

солган ҳолат шунда эдики, соя экилган 
ерларда қатқалоқ бўлмади, чигит тўлиқ 
униб чиқди. Чунки соянинг бақувват 
уруғ палла барги қатқалоқни кўтариб 
чиқади, уни ёришга ёрдам берди. Ғўза-

нинг яхши ҳосил беришига сабаб шуки, 
соянинг илдизлари тупроқда эримай 
қолган фосфорли ўғитларни эритиб, 
кейинги ўсимлик учун тайёр ҳолга кел-

тиради. 
Аслида бу икки экиннинг парвариши 

ва агротехникаси бир-бирига анча ўх-

шаш. Соя ҳам ғўзага ўхшаб тик ўсади, 
бўйининг баландлиги навларига қараб 
ўзгаради ва 50 сантиметрдан 2 метргача 
бўлади. Пахта орасига экилганда, ал-

батта, эртапишар, ўсиш даври 70-85 кун 
бўлган, паст бўйли ғўза навлари танлаб 
олинади. Соя илдизи ғўза илдизига ўх-

шаб ўқ илдиз бўлади, барглари ҳам сат-

ҳи катталиги билан бир-бирига ўхшаш.
Энди ушбу рақамларга эътибор қа-

ратайлик. Фермернинг 40 гектар пахта 
майдони мавжуд, мана шу ердан кам де-

ганда 500 килограммдан соя дони олган-

да, умумий миқдор 20 тоннани ташкил 
этади. Унинг бир килограммини 5 минг 
сўмдан сотган тақдирда соянинг ўзидан 
100 миллион сўм даромад қилади.

— Илмий тажрибаларда соя экил-

гунга қадар тупроқдаги гумус миқдо-

ри 0,65-0,72 фоиз бўлган бўлса, соя 
экилгандан кейин кузда 0,95-1,03 
фоизга етади, — дейди Самарқанд 
ветеринария медицинаси институ-

ти профессори Насриддин Халилов. 
— Бугунги кунда юртимизда соянинг 
“Барака”, “Виктория”, “Генетик-1”, 
“Грациа”, “Дўстлик”, “Нафис”, “Орзу”, 
“Олтин тож”, “Ойжамол”, “Сочилмас”, 

“Устоз”, “Парвоз”, “Фаворит” каби нав-

лари экиш учун тавсия этилган қишлоқ 
хўжалиги экинлари давлат реестрига 
киритилган.

Лекин ҳозир юртимиз эҳтиёжи учун 
зарур бўлган соянинг 10-20 фоизи ўзи-

мизда етиштирилса, катта қисми хо-

риждан валютага келтирилмоқда.

Андижон тажрибаси — 
омилкорликнинг 
янги йўналиши 

Андижонда аҳоли зич жойлаш-

ган, суғориладиган ер майдонлари-

нинг ҳар қаричи олтинга тенг. Турган 
гапки, бундай шароитда сояни ғўза 
қатор орасига экиш усули, айниқ-

са, юқори ҳосил ва даромад олиш, 
омилкорликнинг янги йўналиши си-

фатида жуда қўл келади.

Президентимизнинг ўтган йил 21 
майдаги қўш экин етиштиришнинг 
Андижон тажрибасини яратиш бўйи-

ча таклифидан кейин қисқа фурсат-

да вилоят туманларида ғўза экилган 
майдонлар орасига соя экиш, бу ер-

ларга сарф этиладиган уруғ миқдори, 
агротехнологияси, ҳосилини йиғиш-

тириб олишга кетадиган маблағлар 
ҳисоб-китоб қилинди. Бажарилади-

ган ишларнинг пахта-тўқимачилик 
кластерлари, фермер хўжаликлари 
ва ер майдонлари кесимидаги реест-

ри тузилди. Бунинг учун 10 минг гек-

тар ер танлаб олинди.
Қишлоқ хўжалиги вазирлиги маъ-

лумотига кўра, мамлакатимиздаги 
илмий муассасалар ва уруғчилик хў-

жаликларидан, шунингдек, хорижий 
мамлакатлардан 510 тоннадан ор-

тиқ соя уруғи махсус рейслар орқали 
олиб келиниб, Андижон вилояти фер-

мерларига етказиб берилган. 
Мазкур жараёнларда Дилором 

Ёрматова ҳам фаол эштирок этиб, 
фермер ва мутасаддиларга соянинг 
ўзига хос хусусиятлари, агротехник 
тадбирларни ўтказиш тартиблари 
ҳақида батафсил тушунтиришлар 
бериб борди. Улар таъбири билан 
айтганда, “Соячи опа” то ҳосил йи-

ғиштириб олингунча Андижонда 
бўлди. Шу боис, ҳар бир даладаги 
аҳволни, уруғ қандай унганини, ҳат-

то қайси деҳқон бу янгиликка қан-

дай муносабатда эканигача яхши 
билади. 

Пахта билан соя аралаш бирйўла 
экилганда, бу экиннинг республикамиз-

да яратилган эртапишар навлари, чет 

мамлакатлардан келтирилган уруғлар-

нинг ўртапишарлари танланиши яхши 
самара беради. Чунки улар июль ойи-

нинг учинчи ўн кунлигида ёки кечи би-

лан август ойининг бошида пишиб ети-

лади ва йиғиб олинади. 
Андижон шароитида эса ҳолат 

тубдан бошқача эди. Чунки соя уруғ-
ларини чигит билан бирга эмас, бал-

ки ғўзалар униб чиққан кезда алоҳи-

да экишга тўғри келди. 
— Биз Андижонда соя уруғини қа-

дашга киришганимизда далада ўсиб 
турган ғўзанинг бўйи 15-17 санти-

метр атрофида эди, — дейди Дило-

ром Ёрматова. — Бундан ташқари, 
ғўза қатор ораси кенглиги айрим 
майдонларда 60 сантиметр бўлса, 
бошқа бирларида 76 ва 90 сантиметр 
эди. Андижонлик муҳандис ва фер-

мерлар ишбилармон эмасми, ғўза 
қатор ораси 76 ва 90 сантиметр бўл-

ган майдонларда техника ёрдамида 
ҳар гектарига 25-30 килограммдан 
уруғ сарфлаб, 4-5 сантиметр чуқур-

ликка қадашнинг уддасидан чиқди. 
Эндигина суғорилган майдонлар-

да тупроқдаги нам билан соя уруғла-

ри 4-5 кунда униб чиқди. Лекин суғо-

рилмаган далаларга экиш олдидан 
сув қуйиш лозим эди. Табиийки, бу 
тавсия фермерларнинг анча қисмига 
унчалик ёқмади. Чунки улар ғўзанинг 
ғовлаб кетишидан эҳтиёт бўларди. 
Шу боис, тушунтириш ишларини кўп 
ва хўп олиб боришга тўғри келди. Су-

ғориш тадбирлари омилкорлик билан 
ўтказилган далаларда ҳам соя ни-

ҳоллари гуркираб униб чиқди ва кенг 
майдонларда яхши ҳосил берди.

— Ҳар бир янгилик, ўз навбати-

да, фидойиликни, ҳузур-ҳаловатидан 
кечиб, тер тўкишни, ўргатиш-тарғиб 
қилишни тақозо этади, — дейди Ди-

лором Ёрматова. — Президентимиз 
ғўза қатор ораларига соя экиш таж-

рибасини йўлга қўйишда Андижонни 
танлагани бежиз эмас. Ҳар бир фер-

мер ва мутахассис бу ишончни оқлаш-

га астойдил ҳаракат қилди. Албатта, 
хайрли ният билан бошланган тажри-

ба жорий мавсум учун катта мактаб 
бўлди. Шуниси аёнки, соянинг ғўза 
билан қўшиб экилиши натижасида, 
биринчидан, тупроқ унумдорлиги оша-

ди, иккинчидан, фермернинг оладиган 
даромади кўпаяди, бир майдонда ҳам 
пахта, ҳам соя дони йиғиб олинади, 
учинчидан, кейинги йилларда пахта 
ҳосилдорлиги гектарига 8-10 центнер 
ортади.

Айни кун вазифалари
  Президентимиз раислигида жорий 

йил 24 февраль куни ўтказилган ви-

деоселектор йиғилишида экинларни 
оқилона жойлаштириш ва илм билан 
етиштириш орқали бу йил ҳар бир гек-

тардан олинадиган даромадни 5 минг 
долларга етказиш вазифаси қўйилди.

— Экинлардан олинадиган даро-

мадни кескин кўпайтириш ва сувдан 
оқилона фойдаланиш соҳадаги энг 
устувор вазифа бўлиши керак, — дея 
таъкидлади давлатимиз раҳбари.

Бунинг учун экинларни ҳар бир ту-

маннинг ўзига хослиги, маҳаллалар-

да тарихан шаклланган деҳқончилик 
кўникмалари, сув таъминотидан ке-

либ чиқиб жойлаштириш зарурлиги 
қайд этилди. Шу жиҳатдан олганда 
ва олим-мутахассисларнинг тавсия-

ларига асосланганда, соя экинини 
ғўза қатор орасига экиш Андижон, 
Наманган, Тошкент, Фарғона вилоят-

лари шароитига тўғри келса, очиқ 

майдонларда Қашқадарё, Жиззах, 
Самарқанд вилоятларида етишти-

риш мақбул бўлади.
— Мамлакатимизда бу йил мазкур 

экин жами 140 минг гектарда, шундан 
40 минг гектари асосий ва 100 минг 
гектари ғўза қатор ораларига жойлаш-

тирилиб, бу майдонларда 192 минг 
тонна, яъни ўтган йилга нисбатан 6 
баробар кўп соя дони етиштириш бел-

гиланяпти, — дейди Қишлоқ хўжалиги 
вазирлиги бошқарма бошлиғи Зафар 
Ортиқов. — Соя ишлаб чиқаришни кў-

пайтиришдан асосий мақсад ҳар гектар 
ердан олинадиган даромадни, тупроқ 
унумдорлигини ошириш, соя маҳсулот-

лари импортини камайтириш ҳамда 
ички имкониятлар ҳисобига ушбу та-

лабни қондиришдан иборатдир.
Масалан, юртимизда ҳозирги кунда 

41,1 миллион бош парранда саноат 
усулида боқилади. Улар учун парран-

дачилик корхоналарига бир йилда 234 
минг тонна соя шроти талаб этилади. 
Чунки бир бош парранда учун кунлик 
рацион бўйича ўртача 47 грамм омихта 
ем, шундан 5,7 грамми (12 фоизи) соя 
шроти бўлиши зарур. Ўтган йили жами 
25,7 минг тонна соя дони етиштирилиб, 
қайта ишлаш ҳисобига 4,6 минг тонна 
соя ёғи ва 19,3 минг тонна шрот олин-

ган. Бу паррандачилик корхоналари 
эҳтиёжининг атиги 8 фоизини таъмин-

лайди.
Жорий йилда етиштирилиши режа-

лаштирилаётган 192 минг тонна соя 
донини қайта ишлаш ҳисобига 35 минг 
тонна соя ёғи ва 145 минг тонна шрот 
ишлаб чиқариш белгилаб олинган. Бу 
эса саноат усулида боқиладиган пар-

рандалар талабини 62 фоизга қонди-

риш имконини беради.
Яна бир муҳим масала. 100 минг 

гектар майдондаги ғўза қатор орала-

рига соя экиш ва ишлов бериш, ўз 
навбатида, мазкур жараёнларни меха-

низациялаштиришни тақозо этади. Шу 
мақсадда “Ўзагросервис” АЖ ва Қўқон 
механика заводи томонидан 600 дан 
ортиқ чигит экиш сеялкаси ва қатор 
ораларига ишлов бериш агрегатлари-

ни мослаштириш йўлга қўйилди. Бунда 
якка қаторларда (60, 76, 90 сантиметр 
экиш схемасида) ўсимликдан 15 см. 
узоқликда ва қўшқатор усулида қатор-

ларнинг биттасига соя уруғи экилиши 
ҳисобга олинган. 

Мазкур агрегатларнинг ишлаш 
механизми ҳамда ғўза қатор орала-

рига соя етиштириш агротехникаси 
бўйича Андижон, Фарғона, Наманган 
ва Тошкент вилоятларида дала кўр-

газмали семинарлари ташкил этил-

ди. Бундай тадбирларда кластер, 
кооперация ва фермер хўжаликлари 
вакиллари билан бир қаторда соҳа 
олимлари ҳам иштирок этаётгани 
яхши самара бер япти. Зеро, илғор 
илму ақл амалиёт билан уйғун бўл-

ган жойда белгиланган вазифаларни 
замонавий асосда бажариш имко-

нияти вужудга келади, натижалар 
ҳам куттириб қўймайди. 

Шу ўринда Ҳазрат Мир Алишер 
 Навоий бобомизнинг машҳур “Деҳ-

қонки, дона сочар, ерни ёрмоқ била 
ризқ йўлин очар… Олам маъмур-

лиғи алардин, олам аҳли масрур-

лиғи алардин. Ҳар қаён қилсалар 
ҳаракот, элга ҳам қут еткурур, ҳам 
баракот”, деган сўзлари ёдга кела-

ди. Бугунги кунда ҳам ноанъанавий 
қишлоқ хўжалиги экинларини, шу 
жумладан, сояни кенг майдонларга 
экиш элга янада маъмурлик, қут-
барака келтиради. Зеро, остонада 
ерни ёрмоқ билан ризқ йўлини оча-

диган кунлар турибди.

ХАЛҚ ҚАБУЛХОНАЛАРИ

МУРОЖААТДАН СªНГ 20 ЙИЛЛИК  МУАММО ²АЛ ЭТИЛДИ

Ўзбекистон Республикаси 
Президентининг Халқ 
қабулхонаси қисқа фурсат 
ичида аҳолини ўйлантириб 
келаётган масалалар 
ечимини топиш, давлат 
бошқаруви органлари 
ва фуқаролар ўртасида 
самарали ҳамкорликни йўлга 
қўйиш, эмин-эркин мулоқот 
қилиш тизимини яратиш 
имконини берди. Халқ давлат 
идораларига эмас, давлат 
идоралари халққа хизмат 
қилиши керак, деган тамойил 
жойларда одамларнинг 
оғирини енгил, узоғини яқин 
қилишда муҳим аҳамият касб 
этди. 

раҳбарлари ва бошқа давлат идоралари 
билан ҳамкорликда ижобий ҳал этиш чо-

ралари кўриляпти.
Масалан, фуқаро Владимир Селез-

нев 1953 йилнинг 15 октябрида Россия 
Федерациясининг Свердловск вилояти-

да туғилган. 1961 йили ота-онаси билан 
Ўзбекистонга кўчиб келган. Аввал На-

манган вилоятида, 1975 йилдан бошлаб 
Сирдарё вилояти Ширин шаҳрида яшаб 
турибди. У узоқ йиллар мобайнида “Сре-

дазэнергоремонт” ва “Ташгресстрой” 
ташкилотларида меҳнат қилиб, Ўзбекис-

тон энергетика соҳаси ривожига ҳисса 
қўшган. Кейинчалик Гулистон шаҳрида-

ги хусусий корхоналарда ишлаган. 2000 
йили Ширин шаҳри “Дўстлик” маҳалла-

сида жойлашган хонадонида ёнғин со-

дир бўлиши оқибатида уй анжомлари, 
шу жумладан, ҳужжатлари билан бирга,  
фуқаролик паспорти ҳам ёниб кетган. 
Шу вақтга қадар унинг ўзи ҳам шахсини 
тасдиқловчи ҳужжатини тиклашга жиддий 
киришмаган бўлса-да, лекин бу масалада 
ўша пайтда Ширин шаҳридаги бир қанча 

масъул ташкилотларга мурожаатлар қил-

ган. Аммо унинг муаммосига на маҳалла 
ва на тегишли идора масъуллари жид-

дий эътибор беришмаган. Югуришлар, 
бюрократиядан чарчаган фуқаро дарди-

ни айтишдан фойда йўқ, деган фикрда 
юраверган. Оқибатда у 20 йил мобайнида 
Ширинда фуқаролик паспортисиз яшаб 
келган. Бундан-да ачинарлиси, у паспор-

ти йўқлиги сабаб 7 йилдан буён пенсияга 
чиқа олмаган. Чунки шахсини тасдиқлов-

чи асосий ҳужжати — паспорти йўқ.    
Жорий йилнинг январида Владимир 

Селезнев танишининг маслаҳати билан 
Президентнинг Ширин шаҳридаги Халқ қа-

булхонасига мурожаат қилади. Қабулхона 
ходимлари ҳамда шаҳар ҳокимлиги ҳам-

корликда паспорт хизмати, мудофаа ишла-

ри бўлими ва пенсия жамғармаси масъул-

ларини жалб этган ҳолда, қисқа муддатда 
фуқарога аввал шахсини тасдиқловчи ҳуж-

жатни олишида, сўнг пенсия тайинланиши-

да амалий ёрдам кўрсатилди. 
— 2000 йилда уйим ёниб кетгани-

дан сўнг, ҳеч кимим ва борар масканим 

 йўқлигидан танишим, олижаноб инсон 
Светлана Бальцернинг уйида вақтинча 
яшаб келдим, — дейди Владимир Се-

лезнев. — Светлана қийналиб юрганим-

ни билиб, Халқ қабулхонасига мурожаат 
қилишимни маслаҳат берди. Тўғриси, 
паспорт ва пенсия олишдан деярли уми-

димни узган эдим. Мурожаатимдан сўнг 
қабулхона ходимлари масалага жиддий 
эътибор қаратгани туфайли қисқа муд-

датда менга янги намунадаги Ўзбекис-

тон Республикаси фуқаролик паспорти 
тақдим этилди. Қувонарлиси, энди мен 
кеч бўлса-да, пенсия олиш ҳуқуқига эга 
бўлдим. Мурожаатим ижобий ҳал этил-

ганидан жуда хурсандман, бунинг учун, 
аввало,  Президентимизга чуқур миннат-

дорлигимни билдираман. Давлатимиз 
раҳбарининг илгари сураётган ислоҳот-

лари ва уларнинг натижаларидан мунта-

зам хабардор бўлиб боряпман. 
Шу ўринда айтиш жоизки, инсон ҳа-

миша умид билан яшайди. Эртаси бугу-

нидан кўра, яхшироқ бўлишини истай-

ди. Шу боис, муаммосига чора излайди. 

Ечими топилса, қушдай енгил тортади. 
Зеро, эзгу ниятларнинг ушалиши ҳаётдан 
ҳузур-ҳаловат топмоқнинг асосидир. Бу 
фикрларимизга  Халқ қабулхоналарига 
қилинаётган мурожаатлар яққол мисол 
бўла олади.          

Ширин шаҳри “Фарҳод” маҳалласида 
яшовчи Фотима Абдураҳмонова  қарийб 4 
йилдан буён иш тополмай сарсон бўлиб 
келаётган эди. Боз устига, боқувчиси йўқ, 
ёлғиз ўзи яшайди. У ҳаёт синовлари ту-

файли тушкунликка тушиб, кўнгли ўксиб 
қолган. 

— Шукрки, юртимизда яхши одамлар 
кўп, — дейди Фотима опа. — Улар туш-

кун ҳолларда таскин бериб, қийналганда 
кўмак қўлларини чўзади. Шунинг учун 
ҳам тезроқ ишга кирсам, муҳтожлик сез-

масам деб ўйлардим. Айниқса, кундалик 
эҳтиёжлар учун ҳам иш билан банд бў-

лишим лозим эди. Хайриятки, Прези-

дентимизнинг Ширин шаҳри Халқ қабул-

хонаси менинг дарду ҳолимни тушунди, 
мурожаатимни қаноатлантирди. Қисқа 
фурсатда шаҳар халқ таълими бўлимига 
ишга жойлашдим.

Хулоса қилиб айтганда, аҳолини ўй-

лантираётган муаммоларни имкон қадар 
жойида ҳал қилиш бугуннинг энг хайрли 
иши. Зотан, савобли юмушларга қул ур-

моқ инсонийлик бурчимиздир.

Гулсум ШОДИЕВА,
“Янги Ўзбекистон” мухбири

Бошланиши 1-бетда

ХАЛ¯АРО
ТИЖОРАТ АРБИТРАЖИНИ

Исломбек РУСТАМБЕКОВ,
Тошкент давлат юридик 
университети проректори,
юридик фанлар доктори,  
профессор, халқаро арбитр
 

 Халқаро тижорат арбитражи ана 
шундай воситалардан бири ҳисобла-

нади.  Ўзбекистон Республикасининг 
“Халқаро тижорат арбитражи тўғриси-

да”ги қонуни ушбу соҳани мамлакати-

мизда ривожлантиришда ҳуқуқий асос 
бўлмоқда. Шу ўринда халқаро арбит-

раж мазмун-моҳиятини англаш му-

ҳим. Халқаро арбитраж нодавлат суди 
бўлиб, халқаро тижорий низоларни 
махсус ҳакамлик суди воситасида ҳал 
этишни англатади. Бунда тарафлар 
ўртадаги низоларни ўз хоҳишларига 
кўра, мустақил ва эркин бўлган таш-

килот орқали ҳал қилиш имконига эга 
бўлади. Низоли ишни кўриб чиқувчи 
ва қарор қабул қилувчи арбитр(ҳакам)
лар, одатда, бир ёки уч кишидан ибо-

рат таркибда фаолият юритади ҳамда 
низолашувчи тарафлар томонидан тан-

ланади. 
Тарафлар арбитраж муҳокамасини 

халқаро арбитраж институти ёки ҳеч 
қандай муассаса иштирок этмайдиган 
ad hoc (бир марталик арбитраж) тарзи-

да ташкил этишлари мумкин. 
Низо доирасида қўлланиладиган 

қоидалар арбитраж институти ёки та-

рафлар танлаган бошқа қоидалардан 
иборат бўлиши мумкин. Тарафлар ар-

битрлар ва қоидалардан ташқари, ар-

битраж муҳокамаси ўтадиган жой ва 
тилни ҳам танлаш ваколатига эга.

Арбитраж тарафларга катта эркин-

лик бериш билан бирга, низоларни ҳал 
этиш жараёни устидан назорат қилиш 
имкониятини ҳам тақдим этади. Бу, 
айниқса, халқаро тижорат арбитражи-

да муҳим омил саналади. Чунки бир 
тараф иккинчи томоннинг суд тизими 
талабларини билмаслиги, пироварди-

да бошқа тараф устунликка эга бўлиши 
мумкин. Халқаро арбитраж бетараф 

Айни пайтда жисмоний фаолликни 
йўлга қўйиш ва соғлом овқатланиш 
воситасида халқимизнинг саломатли-

гини мустаҳкамлаш давлат сиёсати 
даражасига кўтарилди. Шу саъй-ҳа-

ракатларга монанд бу борадаги таш-

килий, илмий ва амалий ишлар кўла-

ми кундан-кун кенгайиб бормоқда. 
Ҳозир инсон сиҳат-саломатли-

гига путур етказадиган омиллар, 
асосан, учта: камҳаракатлилик ёки 
гиподинамия, ортиқча вазн ҳамда 
стресс.

Гиподинамия кўпроқ техника та-

раққиёти туфайли келиб чиқди. Ин-

соният пайдо бўлганидан буён яшаш 
учун овқат топиб ейиш, душманлар-

дан қочиб-қутулиш ёки уларни енгиб 
тирик қолиш ҳамда бошқа табиий 
эҳтиёжларни қондириш йўлида доим 
фаол ҳаракатда бўлган. Бундай тур-

муш тарзи миллион йиллар давомида 
инсоннинг насл-насабига генетик йўл 
билан сингиб кетган. Шу боис, тана-

даги барча аъзо ва тизимларни таш-

кил қилувчи ҳужайра ва тўқималар 
фақат етарли даражада ҳаракатга 
тўйингандагина яхши ўсади, ривож-

ланади, кўпаяди, фаоллашади.
Одамнинг камҳаракатлилик ҳола-

тига юз тутганига кўпи билан юз йил 
бўлди. Олимларнинг ҳисоб-китобла-

ри шуни кўрсатадики, бундан тахми-

нан бир аср олдин инсон бутун фао-

лияти давомида бажарадиган 90-95 
фоиз ишини қўл, оёқ, тана кучи ёрда-

мида, қолган 5-10 фоизини эса ўша 
пайтдаги машина ва механизмлар ор-

қали адо этган. Ҳозир эса бунинг акси 
кузатилмоқда.

Ортиқча вазн ва семизлик ҳам тах-

минан гиподинамия асрида пайдо 
бўлган саломатлик кушандаларидан 
ҳисобланади. Ёши 70-80 атрофидаги 
замондошларимиз яхши биладики, 
илгари, айниқса, қишлоқларда семиз 
одамлар жуда кам учраган. Борлари 
ҳам иқтисодий бақувват оилалардан 
чиққан мансабдорлар бўлган. Шу 
боис бўлса керак, ўша пайтлардаги 
ҳажвий асарларда бойлар доим се-

миз, юзи дўмбоқ, қорни осилган ҳо-

латда акс эттирилган. Ҳозир шаҳар 
ва қишлоқларимизда ортиқча вазнли, 
қорин қўйган, бақалоқ кишилар анча 
сероб. Боз устига, бундай ҳолат на-

фақат катталар, балки ёш болалар, 
ўқувчиларда ҳам кўп кузатилаётир.

Ортиқча вазннинг ҳосил бўлиши, 
асосан, истеъмол қилинадиган таом-

лар таркибидаги мавжуд қувватнинг 
бажариладиган саъй-ҳаракатлар, та-

надаги барча аъзо ва тизимлар фао-

лияти, ўсиш ва улғайиш, жисмоний ва 
ақлий меҳнат кабиларга сарфланган 
миқдоридан зиёд бўлиши туфай-

ли юзага келади. Тадқиқотлар шуни 
кўрсатадики, кўпчилик замондошла-

римизнинг кундалик овқатидаги уму-

мий мавжуд энергия 3000-3500 ккал.
га тенг бўлса, сарф қилиниши 2500-
3000 ккал.дан ошмаяпти. Ушбу фарқ 
ўз-ўзидан ҳавога учиб кетмайди. Та-

нада тўпланиб, зарур бўлганда захи-

ра қувват берадиган ёғга айланади ва 
тери тагида, ички аъзолар атрофида 
тўпланади.

Зиёд энергия нима учун айнан ёғ 
кўринишида тўпланади? Гап шунда-

ки, ёғ оқсил, углеводларга нисбатан 

РИВОЖЛАНТИРИШ — 
ДАВР ТАЛАБИ

форумни таклиф этади ва унда арбитр 
ҳамда тарафлар низони ҳал этишда 
фақат адолат билан ёндашади. Бундан 
ташқари, низоларни ҳал қилиш жараё-

нини тарафлар манфаатларига муво-

фиқлаштира олиши мумкинлиги, унинг 
мослашувчанлиги ва низо предмети 
юзасидан чуқур билимга эга бўлган ҳар 
қандай мутахассисни арбитр сифати-

да танлаш имконияти мавжудлиги ар-

битраж жозибадорлигининг ошишига 
хизмат қилади. Иш юритувининг сир 
сақланиши эса низоли тарафларнинг 
номи, тижорат сири ва обрў-эътиборига 
зиён етказмайди. 

Юридик, тижорат, молиявий ёки 
бошқа соҳа бўйича маҳаллий ёки хо-

рижий мутахассис арбитр сифатида 
танланиши, халқаро экспертлар жалб 
қилиш мумкинлиги, халқаро арбитраж 
қарори якуний характерда бўлиши ва 
уни дунё миқёсида ижроси таъминла-

ниши имконияти мавжудлиги ҳам ана 
шундай афзалликлар сирасига киради. 

Мазкур афзалликлар бугунги кунда 
халқаро тижорат арбитражи нуфузи-

ни оширяпти, кўплаб халқаро бизнес 
операциялари доирасидаги низоларни 
ҳал қилишда ундан фойдаланилмоқда. 
Маълумотлар бугунги кунда йирик ни-

золарнинг 80 фоизи халқаро тижорат 
арбитражларида кўриб чиқилаётгани-

ни кўрсатмоқда. Масалан, Қиролича 
Мария номидаги Лондон университе-

ти White & Case халқаро юридик ком-

панияси билан биргаликда ўтказган 
тадқиқотида сўралганларнинг 97 фои-

зи сўнгги йилларда халқаро тижорат 
арбитражи низоларни ҳал қилишнинг 
асосий воситасига айланганини таъ-

кидлаган. 
Ўзбекистон Республикасининг “Хал-

қаро тижорат арбитражи тўғрисида”ги 
қонуни БМТ Халқаро савдо ҳуқуқи бўйи-

ча комиссияси томонидан тайёрланган. 
У барча халқаро талабларга мос келади. 
Бу эса, ўз навбатида, мамлакатимизда 
халқаро тижорат арбитражи фаолияти-

нинг ҳуқуқий асоси мавжудлигини анг-
латиб, уни ривожлантириш имконияти-

ни яратади. Биринчидан, Ўзбекистонда 
халқаро амалиёт ва талабларга жавоб 
берадиган, мустақил ва холис халқаро 
арбитражнинг фаолият юритиши ҳам 
маҳаллий, ҳам хорижий тадбиркорлик 
субъектлари учун қўшимча кафолат бў-

либ хизмат қилади. Бунинг натижасида 
маҳаллий бизнес юритиш муҳити ҳамда 
мамлакатимиз инвестициявий жозиба-

дорлиги ошади.
Иккинчидан, машҳур халқаро ти-

жорат арбитраж институтларининг 
Ўзбекистонга кириб келиши ва фао-

лият юритиши мамлакатимизга хори-

жий инвесторлар қизиқиши ортишига 
хизмат қилади.

Учинчидан, халқаро тижорат арбит-

ражи миллий иқтисодиётга қўшимча 
хорижий маблағлар кириб келишига 
сабаб бўлади. Чунки низони ҳал қилиш 
учун муайян тўловлар амалга ошири-

лади, юртимизга хориждан арбитрлар, 
тарафларнинг юристлари ва адвокат-

лар жалб этилади, уларга хизмат ҳақи 
тўланади, таклиф этилганлар, табиий-

ки, меҳмонхоналарда истиқомат қила-

ди, овқатланади, тарихий жойларни 
бориб кўришлари мумкин, совға-салом-

лар сотиб олади. 
Тўртинчидан, миллий ҳуқуқшунос-

лик соҳаси ривожига таъсир кўрсатади, 
жумладан, халқаро юридик компания-

лар кириб келади, халқаро талабларга 
жавоб берадиган ҳуқуқшуносларга эҳ-

тиёж ортади, ҳуқуқни қўллаш жараёни-

га халқаро тажриба ва амалиёт жорий 
этилади.

Қолаверса, айни пайтда, Ўзбекистон-

ни Марказий Осиё ва МДҲда халқаро 
тижорат низоларини ҳал этиш марка-

зига айлантириш учун барча имконият 
мавжуд. Ўзбекистоннинг жуғрофий ўрни 
қулайлиги, Буюк ипак йўлида жойлаш-

гани, барча ривожланган мамлакатлар 
билан авиақатновлар йўлга қўйилгани, 
замонавий меҳмонхона ва инфратузил-

манинг мавжудлиги, шунингдек, мамла-

катимизнинг бетакрор иқлими, қадимий 
обидалари, миллий урф-одат, анъана-

лари, туристик салоҳияти, ширин таом, 
мева ва сабзавотларининг машҳурлиги 
арбитрларни жалб этиш,  низоларни ай-

нан шу ҳудудда ҳал этиш имкониятини 
оширади.

Президентимизнинг ўтган йил 30 октябрдаги “Соғлом 
турмуш тарзини кенг татбиқ этиш ва оммавий спортни 
янада ривожлантириш чора-тадбирлари тўғрисида”ги 
фармонида соғлом турмуш тарзи бўйича ҳаётий кўникмаларни 
шакллантириш орқали ҳар бир фуқарода касалликка қарши 
кучли иммун тизими пайдо бўлишини таъминлаш, зарарли 
одатлардан воз кечиш, тўғри овқатланиш тамойилларига амал 
қилиш, тиклаш ва реабилитация ишлари ҳамда оммавий 
жисмоний фаоллик тадбирларини тизимли ва самарали 
ташкил қилиш масаласи устувор вазифа этиб белгиланган.

Шониёз ҚУРБОНОВ,
биология фанлари доктори, профессор,
Гулноза БЎРОНОВА,
физиолог

икки марта кўп қувват захирасига эга. 
Бу организм учун манфаатли. Чун-

ки у ёғ захираси билан ўзини очлик 
шароитида анча вақт энергия билан 
таъминлаб туриши мумкин. Иккинчи 
томондан, ҳозир озиқ-овқат маҳсулот-

лари сезиларли даражада мўл-кўл. 
Хусусан, таомларнинг ёғли ва ширин 

бўлиши бу ўринда характерли бўлиб, 
боз устига, бу овқатлар энергияга 
анча бой. Таомлар тайёрланиш тех-

нологиялари билан бир-биридан лаз-

затлики, улардан еган сайин, егингиз 
келаверади. Бу туфайли анча-мунча 
ортиқча калория қабул қилиб қўйиш 
ва ортиқча вазнга эга бўлиш, семи-

риш осон. Танадаги ёғ захирасининг 
меъёридан ошиб бориши эса, би-

ринчи навбатда, давр касалликлари 
(қонда холестерин кўпайиши, юрак-
қон томирлари хасталиклари — ате-

росклероз, қон босимининг кўтарили-

ши, юрак инфаркти, инсульт, қандли 
диабет кабилар)нинг келиб чиқишида 
асосий сабабчи бўлиши сир эмас.

Саломатлик кушандаси бўлмиш 
стресс омиллар ҳам кейинги ўн йил-

ликларда анча кўпайди. Кундалик 
турмушда ҳаётий ташвишларнинг 
тобора орта бориши, кўп хонали, 
салобатли уй-жой, автомашинага 
эга бўлиш ва фаровонликни тобора 
яхшилаш борасидаги бошқа саъй-
ҳаракатлар кўп ҳолларда диққатни 
ошириб, одамларни ортиқча безовта 
қилиб қўймоқда. Ушбу ҳолат эр-хо-

тин, бола-чақа, қариндош-уруғлар 
ўртасидаги дастлаб арзимаган ке-

лишмовчиликларга, кейинчалик катта 
жанжаллар, оиланинг бузилиши, ака-
укаларнинг юзкўрмас бўлиб кетиши 
ва айрим ҳолларда ўлим билан туга-

шига сабаб бўлмоқда. Бу руҳият би-

лан боғлиқ зарарли стресс омилнинг 
салбий оқибатларидир. 

Барча стресс омилларда сези-

ладиган биринчи белги қонда ад-

реналин гормонининг кўпайиб ке-

тишидир. Ушбу ҳолат ажраладиган 

гормон миқдорига қараб юрак уриш 
частотасини тезлаштиради. Қон бо-

симини оширади. Қон томирларини 
торайтириб, моддалар ва энергия 
алмашинувини кучайтиради. Киши 
безовталаниб, тинчини йўқотади. 
Бамайлихотир, чуқур ўйлаб бажари-

ладиган фаолият ўрнига шошма-шо-

шарлик, югуриб-елиш билан беўйлов 
иш қилиб қўйиш эҳтимолдан узоқ 
бўлмайди. Шунинг учун ҳам доно 
халқимиз “Жаҳл келганда — ақл ке-

тар” деб бежиз айтмаган. Ушбу ибо-

ранинг физиологик моҳияти шуки, 
кўпайган адреналин айрим аъзолар-

да (масалан, бош мияда) қон айла-

нишини камайтириб, бошқаларида 
кўпайтиради. Организмни жисмонан 
куч ишлатиб, хавф-хатардан сақ-

лашга йўналтиради. Бош мияга қон 
етарли миқдорда бормаслиги асаб 
ҳужайралари ва улардан ташкил топ-

ган нерв марказларининг кислород 
билан таъминланишини сезиларли 
даражада пасайтиради. Натижада 
хато ва камчиликларга йўл қўйилади. 
Нотўғри қарорлар қабул қилинади. 
Муроса ўрнига келишмовчиликлар, 
кўнгилсиз воқеалар, нохушликлар 
юзага келади.

Саломатликка путур етказувчи 
мазкур омиллар бартараф қилиниши 
учун даставвал барча ҳужайра ва тў-

қималарнинг кислород билан таъмин-

ланишини яхшилаш лозим. Бунинг 
учун эса танада қон айланиши равон 
бўлиши керак. Гиподинамия, танада 
ёғ кўпайиб, семириш ҳамда зарарли 
стресс омиллар таъсирида қон то-

мирларидан, хусусан, капиллярларда 
қон оқиши кескин сусаяди. Томир-

ларнинг торайиб қолиши натижасида 
кислород етишмаслиги (гипоксия) ку-

затилади, аъзо ва тизимлар фаолия-

ти секинлашиб, касалликларга кенг 
йўл очилади.

Қон айланишини яхшилашнинг 
энг самарали йўли жисмоний фаол-

лик, соғломлаштирувчи, ҳаракатли 
машқлар, меҳнат ва оммавий спорт 

турлари билан шуғулланишдир. 
Бундай фаолият билан ёшу қари 
шуғулланиши саломатликни мус-

таҳкамлашда беқиёс ўрин эгалла-

ши азалдан маълум, фанда ҳам тў-

лиқ исботланган. Шу боис, дунёда 
бундай жисмоний фаолликка катта 
эътибор қаратилмоқда. Жумладан, 
ҳафтанинг муайян кунлари спорт 

тўгаракларида қатнашиш, вело-

сипед ва тренажёрлардан кўпроқ 
фойдаланиш, ҳеч бўлмаганда, ҳар 
куни ўрта ҳисобда камида 6-7 минг 
қадам пиёда юриш урфга кирмоқ-

да. Табиийки, бу ҳаракатларнинг 
самараси юқори бўлаётгани қайд 
этиляпти.

Бажариладиган жисмоний ҳара-

катлар шуғулланувчиларнинг жинси, 
ёши, об-ҳаво шароити, жисмоний 
тайёргарлик даражаси ҳамда функ-

ционал кўрсаткичлар(юрак уриши 
сони, қон босими, нафас олиш сони, 
ўпканинг тириклик сиғими)га мутано-

сиб бўлиши шарт. Токи, шуғулланиш 
кишига ҳам жисмоний, ҳам маънавий 
завқ берсин. Машғулотдан кейин та-

нада енгиллик сезилсин. Буларнинг 
ўрнига ланжлик, чарчоқ, ҳолсизлик, 
айрим ҳолларда кўнгил айниши, бош 
айланиши, беҳузурлик кузатилиши 
фойда эмас, балки зарар келтиради. 
Шунинг учун ҳар ким ҳафтада неча 
марта шуғулланиши, ҳар бир машғу-

лотнинг давомийлиги, тезлиги, кун-

нинг қайси қисмида амалга оширили-

шини мутахассис ёрдамида аниқлаб 
олиши зарур.

Бу ўринда эсдан чиқармаслик ке-

ракки, ҳар ким организмининг жис-

моний имкониятларини ўзи яхши 
билади. Масалан, ўртача тезликдаги 
оддий юришни одатга айлантириш-

да киши жинси, жисмоний ҳолати ва 
ёшига қараб мўътадил юрак уриш со-

нини белгилаб олиши керак. Бунинг 
энг осон усули шуки, 220 сонидан 
ёшни ажратиш кифоя. Масалан, 40 
ёшли одам машқ бажарганда, юрак 
уриши сони 220-40=180, 50 ёшлида 
220-50=170 бўлиши мақсадга муво-

фиқ. Лекин бу формулалар орқали 
ҳисоб-китоб қилиш фақат қайд қилин-

ган ёшда соғлиғида нуқсони йўқлар 
учун мўлжалланган. Аммо 50 ёшдан 
кейин кўпинча ҳар томонлама соғлом 
одам кам топилади. Шунинг учун ҳам 
нафақа ёшига етган ва ундан ошган-

ларда машғулот туфайли юрак уриш 
сони 100 дан ошиб кетмаслиги керак. 
Акс ҳолда, юрак ва қон айланиш тизи-

ми фаолиятида нохуш ҳолатлар куза-

тилиши мумкин. Жисмоний машқлар 
(юриш, сузиш ва бошқа машғулотлар) 
наф келтириши учун ўртача тезликда 
бажарилиши зарур. Секин бажарилса, 
томирлардаги қон ҳаракати ҳужайра 
ва тўқималарнинг кислородга талаби-

ни қондира олмайди. Тез бўлса, юрак 
уриши мўътадил кўрсаткичдан ошиб, 
фаолиятида муаммолар келиб чиқи-

ши мумкин. Юриш машғулотлари қан-

дай тезликда бажарилаётганини қуйи-

даги тестга кўра ҳам билиш мумкин: 
агар юриб бораётганда бирор куй ёки 
қўшиқ бемалол ижро этилса — юриш 
секин, ҳамроҳингиз билан нафасингиз 

қайтмасдан гаплашиб кетаверсангиз 
— ўртача, гапиришга қийналиб, энти-

киб қолсангиз, демак, тез юряпсиз.
Яна шу ҳам муҳимки, жисмоний 

машқлардан кейин енгил тер ажра-

лиши кузатилса, бу ҳол ҳам машғулот 
мақсадга мувофиқ бажарилганидан 
дарак беради.

2017-2021 йилларда 
Ўзбекистон Республикасини 
ривожлантиришнинг бешта 
устувор йўналиши бўйича 
Ҳаракатлар стратегиясига 
мувофиқ, юртимизда ҳуқуқ 
устуворлигини таъминлаш, 
суд-ҳуқуқ тизимини 
такомиллаштириш, бизнес 
юритиш шароитларини 
яхшилаш ва инвестициявий 
жозибадорликни оширишга 
доир муайян чора-тадбирлар 
амалга оширилмоқда. Хусусан, 
низоларни ҳал этишнинг 
муқобил усулларига алоҳида 
эътибор қаратилаётганлиги 
фуқаролар, тадбиркорлар, 
хорижий инвестор ва 
Ўзбекистон билан савдо-
иқтисодий ҳамкорликка 
киришувчи шахслар учун 
вужудга келиши мумкин 
бўлган низоларни ўзларига 
қулай усулда ҳал этиш 
имкониятини яратади.

САЛОМАТЛИКНИ 
МУСТА²КАМЛАШНИНГ 

САМАРАЛИ ЙªЛИ
Саломатликка путур 
етказувчи мазкур 
омиллар бартараф 
қилиниши учун даставвал 
барча ҳужайра ва 
тўқималарнинг кислород 
билан таъминланишини 
яхшилаш лозим. 
Бунинг учун эса 
танада қон айланиши 
равон бўлиши керак. 
Гиподинамия, танада 
ёғ кўпайиб, семириш 
ҳамда зарарли стресс 
омиллар таъсирида қон 
томирларидан, хусусан, 
капиллярларда қон 
оқиши кескин сусаяди. 
Томирларнинг торайиб 
қолиши натижасида 
кислород етишмаслиги 
(гипоксия) кузатилади, 
аъзо ва тизимлар 
фаолияти секинлашиб, 
касалликларга кенг йўл 
очилади.

ИНСОН СИҲАТ-САЛОМАТЛИГИГА ПУТУР 
ЕТКАЗАДИГАН ОМИЛЛАР АСОСАН УЧТА: 

КАМҲАРАКАТЛИЛИК ЁКИ ГИПОДИНАМИЯ, ОРТИҚЧА 
ВАЗН ҲАМДА СТРЕСС.



“Kolorpak” МЧЖ босмахонасида чоп этилди. 

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 654. 
11453 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

бош муҳаррирнинг биринчи ўринбосари 

Бахтиёр Абдусатторов

Президентимиз ташаббуслари, ғамхўрликла-

ри остида мамлакатнинг келажаги бўлган ёшлар-

нинг соғлом улғайиши, чуқур билимли, янгиликка 
интилувчан, яратувчан, эркин фикрловчи, ўз со-

ҳасининг етук мутахассиси бўлиб камолга етиши 
учун уларнинг иқтидорларини вақтида аниқлаб, 
янада ривожлантириш мақсадида яратилаётган 
шароит-имкониятларни шукроналик билан куза-

таркан, беихтиёр ёдга тушади: бундан олтмиш 
йиллар муқаддам Зулфияхоним газетада уни-

верситет толиби Эркин Воҳидовнинг рус шоири 
Сергей Есенин ижодидан қилган таржималарини 
ўқиб қолади-ю, ёш шоирни қувониб табриклайди. 
Ўша пайтда С.Есенин шеърлари таржималари-

дан тузилган тўпламни чоп этиш Ғафур Ғулом 
нашриётининг режасига киритилган, таржимон-

лик Зулфияга топширилган эди. Устоз шоира бу 
масъулиятли, ёқимли ишни ўз ихтиёри билан 
Эркин Воҳидовга топширади: “Эркинжон, руҳия-

тингиз, ифода усулларингиз, ҳиссиётларингиз 
Есенин шеърларига монанд, унинг асарлари сиз-

нинг таржимангизда аслиятга жуда яқин чиқибди. 
Бу ишни давом эттиринг”. Зулфияхоним ёрқин 
иқтидорни бағрикенглик билан эътироф этади 
ва рус шоирининг янги тайёрланадиган тўплами 
таржимонлигини Эркин Воҳидовга топширади. Бу 
ёш шоир учун катта эътироф, ишончнинг амалий 
ифодаси эди. Қизиғи, Зулфия опа ўша воқеадан 
олдин Есенин ижодидан қилган таржималарини 
ҳам ўз тўпламларига киритмайди. “Жуда ажойиб, 
жаҳон адабиётини яхши биладиган ёш шоир-

лар чиқяпти. Биз улардек ёзолмаймиз”, дер эди 
Зулфия опа. Бу гаплари қанчалар самимий, чин 
дилдан эътироф ва ифтихор эканини юқоридаги 
воқеа исботлаб турибди, назаримда. 

Айни ўша даврларда адабиёт осмонида Абдул-

ла Орипов ёрқин юлдуз бўлиб ярақлайди. Унинг 
миллат тарихию бугунига туташиб кетган дардлар-

га йўғрилган шеърлари халқ қалбини уйғота бош-

лагани истибдод тузуми корчалонларига ёқмади. 
Айниқса, ёш ўктам шоирнинг “Ўзбекистон” шеъри 
учун миллатчиликда айблашгача бордилар. Ана 
шундай вазиятда давр учун бадиий-ижтимоий во-

қелик бўлган бу гўзал шеърни ўз раҳбарлигидаги 
журналда чоп этишга журъат этган Зулфияхоним 
Абдулла Ориповнинг “Ўзбекистон” шеърини қа-

рийб миллион ададли “Саодат” журнали саҳифа-

сида халққа тақдим этди. 
Бундай мисолларни инсоф-диёнатли, ада-

биётимиз учун жонкуяр инсонлар яхши билади. 
“Саодат” журналидаги ўттиз йилдан ортиқ фао-

лияти даврида Зулфияхоним мамлакатимизнинг 
турли бурчакларидаги иқтидорли қаламкашларни 
аниқлаб, ҳассос адабиётшунос олим Иброҳим Ға-

фуров таъбири билан айтганда, “Саодат” журна-

ли орбитаси атрофида бирлаштирди”, уларнинг 
ижодкор сифатида шаклланиши, йўлини топиб 
олишида Ўзбекистон Ёзувчилар уюшмаси амалга 
ошириши лозим бўлган ишларни ўз ихтиёри би-

лан бажарди. У республика матбуотида кўринган 
ҳар бир янги номга, унинг ижодига эътиборли эди. 
Ўша даврларда Зулфияхоним таниқли таржимон 

Авваллари устоз — Ўзбекистон халқ шоири Зулфияхонимни  адабиёт,  
ижод, ижодкорлар ва улар билан боғлиқ воқеа-ҳодисаларга боғлаб 
кўп эслардим. Энди эса кундалик ҳаётимиз, ислоҳотлар, айниқса, 
янги Ўзбекистон салоҳиятининг ортиб, барқарорлашиб боришида 
жамиятимизнинг юксак маънавий-ахлоқий фазилатлари биринчи даражали 
пойдевор бўлишини ҳаётий ҳақиқатлар такрор-такрор тасдиқлагани сайин, 
халқ меҳру эъзозини қозонган шахслар ибрати шуурингни ёритаверади. Ана 
шундай инсонлар қаторида Зулфия опа сиймоси ҳам кўз олдимга келади.

Холида Аҳророва, бухоролик ёш шоира Ойдин 
Ҳожиева, тиниб-тинчимас, изланувчан журналист 
Санъатхон Маҳмудовани “Саодат” журналига 
ишга таклиф қилади. Самарқандлик ёзувчи Дил-

бар Саидованинг “Саодат” жамоасига қўшилиши-

га эса журналда босилган, минг-минглаб киши-

ларни мушоҳадага чорлаган “Оқ либоснинг оҳори” 
таҳлилий мақоласи бўлган. Мен, марғилонлик ёш 
ўқитувчини таҳририятга ишга таклиф этиб, уй би-

лан таъминлаган. Аммо Зулфия опа устозлик из-

зату даъвосидан йироқ бўлган. “Мен ҳеч кимга ус-

тозман, деб айтмайман. Агар кимдир ўзига шуни 
муносиб кўрса, раҳмат”, дер эди. 

Ва яна гўзал жиҳатки, устоз ёшлари етмишдан 
ошганда ҳам ўз устозларига бўлган ҳурмат, эҳ-

тиромни, муҳими, шогирдлик масъулиятини ҳеч 
унутмасди. “У ёққа кетадиган пайтларим яқин-

лаш япти. Тугунларимни тугиб-тугиб, тайёр бўлиб 
туришим керак. Устозларим Миртемир домла, Ға-

фур ака, Шайх ака, Ойбек домла, Ҳамид Олимжон 
ҳақидаги фақат ўзим билган хотираларни ёзиб 
қолдиришга улгурмаяпман”, дерди.

 Бугун адабиёт ёки санъатда бир-иккита туркум 
ёки китоблари эълон қилиниб, уч-тўртта енгил-ел-

пи қўшиқ айтиб, ўзлари устозлигу юлдузлик даъ-

во қилаётганларни кўрганда, устозу шогирдликда 
бирдек ибрат бўладиган Зулфияхонимлар мак-

таби нечоғлиқ зарур, ноёб эканини чуқурроқ ҳис 
этасан киши... 

Қарийб 45 йиллик журналистлик фаолиятим 
давомида аёллар ҳаёти, тақдири билан боғлиқ 
вазифаларга масъул бўлган турли даражадаги 

лавозим эгаси бўлган хотин-қизлар билан муло-

қотда, ҳамкорликда ишлаб келмоқдаман. Шу давр 
мобайнида Зулфия опа қатъият билан айтган бир 
фикр такрор-такрор ёдга тушади. 

...Уч-тўртта ходимлар бош муҳаррир хонасида 
эдик, шоиралар ҳақида гап борарди. Шунда ким-

дир вилоятдаги бир ижодкор аёл ҳақида сал мун-

дайроқ фикр айта бошлаганди, Зулфия опа: “Аёл 
ижодкорларга ҳам оилани тинчитиб, ҳам ижод 
қилиш осон эмас. Агар аёлларни ҳар қандай ҳо-

латда тушунмасак, қўллаб-қувватламасак, ҳимоя 
қилмасак, уларга зарур бўлганда ёрдам берол-

масак, бизга “Саодат” журналида ўрин йўқ”, деб 
гапни кесди. Бу фикрларни ўзлари амалда исбот-

лаб, аммо кимгадир ёрдам берганларини зинҳор 
тилга олмасди. Ҳатто яхшиликнинг ҳам беозор, 
таъмасиз бўлишини у кишидан ўргандик. Холи-

да опа ҳикоя қилиб берганди: “Урушдан кейинги 
оғир йилларда Россиядан Ўзбекистонга келган 
Александра Стрельцованинг пойабзали жуда эс-

киб кетган экан. Уни хижолатга қўймасдан туфли 
олиб беришнинг йўлини излаб, бир куни Зулфия 
опа тўпланиб ўтирганимизда гапдан-гап чиқариб, 
ҳамманинг оёқ кийими размерини сўраб чиқди. 
Ўша кунлари Стрельцованинг туғилган куни келиб 
қолдию, у эрталаб ишга келиб, столи тортмасида 
янги туфлини кўриб йиғлаб юборди. 

Ҳаммамиз битта хонада ўтириб ишлардик. Зул-

фия опа Шуранинг олдига келиб: “Шура, илтимос, 
хафа бўлманг. Биз сизни ҳеч ранжитмоқчи эмас-

дик”, дея узр сўрай бошлади. Шунда Стрельцова: 
“Йўқ, мен хафалигимдан эмас, шундай ажойиб ин-

сонлар орасига келиб қолганимдан хурсанд бўлиб 
йиғлаяпман”, деган эди. 

Яна бир воқеа ёдимга тушди: бундан ўттиз 
йиллар муқаддам бир журналист аёлнинг мақо-

ласида: “Менинг тўйим бўлаётган пайтда мебель, 
гилам каби нарсаларнинг топилиши қийин эди. 
Зулфия опа менга мебель олиб берган”, деган гап-

ни ўқиб, “Буни газетага олиб чиқиш шарт эмасди. 
Ҳа, энди, ўша пайтда топишга қийналган бўлса, 
бирорта одам билан гаплашиб бергандирман-да”, 
деб ранжиганди. 

Бу фазилатларнинг илдизи, назаримда, Зул-

фия опанинг болалигидан оилада ота-оналари-

дан олган тарбия, ўқиган китоблари, шунингдек, 
Сиддиқа отин, Музайяна Алавия, Ойдин Собиро-

ва, Миртемир, Ғафур Ғулом, Ойбек, Ҳамид Олим-

жон, қайнонаси Комила бувидан олган ҳаёт сабоқ-

ларининг моҳияти бўлган тўғрилик, ҳалоллик, ҳаё, 
назари тўқлик, таъмаю илинжлардан ор қилиш 
туйғуларидан сув ичган. Шоира қаерда бўлмасин, 
каттаю кичик давралар, минбарларда миллатимиз 
шаънини юксалтирди. У инсонийликка зарра доғ 
тушириши мумкин бўлган ҳар қандай шахсий ман-

фаатни сўзсиз рад этарди.
...“Саодат” журналига бош муҳаррир бўлиш би-

лан бирга, Республика хотин-қизлар қўмитасининг 
жамоатчилик асосидаги раиси сифатида Москва-

да бўладиган Иттифоқ хотин-қизлар қўмитасининг 
ҳар қандай йиғинларига Зулфия опа, албатта, 
таклиф этиларди. Лекин у киши бу ҳақдаги ха-

барни эшитибоқ: “Холидахон, сиз бориб келинг”, 
дейишидан ҳайрон бўлардик. Сабаби, аксарият 
одамлар бунақа сафарларга учиб боришга шай 
турарди. Кейинчалик бир суҳбатда бунинг саба-

бини англадим. “Бир йили кузда Иттифоқ хотин-
қизлар қўмитаси тадбирларида қатнашиш учун 
Москвага боргандим, — деб ҳикоя қилганди ўшан-

да. — Қўмита ходималаридан бири “Ўзбекистонда 
узум пишдими?” деб сўради. “Ғарқ пишди”, дедим. 

“Наҳотки, икки килогина кўтариб келиш мумкин 
бўлмаса?”, деди у. “Мумкин, — дедим. — Лекин 
мен бунга одатланмаганман. Чунки бизнинг халқи-

мизда аёллар кўчада оғир юк кўтариб юриши уят 
саналади”. Шу суҳбатдан кейин у идорадаги кўп-

чилик ходималарнинг муносабати менга нисбатан 
ўзгарганини сездим... 

Москвадаги тадбирнинг давоми сифатида бир 
гуруҳ ижодкорлар Африка сафарига кетдик, ҳар 
куни жойларга бориб учрашувларда қатнашиб ке-

лардик. Кечқурун раҳбар йиғилиш ўтказар, фақат 
мендан учрашувда нималар деганимни майда-

лаб суриштирарди. Охири нафсониятимга тегди: 
“Менга ишонмасангиз, учрашувга юборманг ёки 
ёнимга одам қўшинг, гап-сўзимни кузатиб ўтир-

син”, деганимдан кейин сўроқ-саволни бас қилди. 
Москвага қайтишда биз билан бирга африкалик 
аёллар ҳам келди, Россия иқлими анча совуқ бўл-

гани учун уларни аэропортда пўстин-пальтолар 
билан кутиб олишди, қатор турган енгил машина-

ларга ҳаммани таклиф қилиб, ўтқазиб жўнаб кет-

ди. Фақат менга ҳеч ким ҳеч нима демади, ўзим 
аэропортда қолиб кетдим. Кейин шаҳар марказига 
келиб, меҳмонхонага жойлашдим. У пайтларда 
поезд, самолётларга билет олиш анча қийин эди. 
Эртасига қўмитага бориб, Тошкентга қайтишим 
учун чиптага буюртма берилганлиги ҳақида сўра-

гандим, “Эсдан чиқибди”, дейишди. “Яхши, мен 
депутатлик имтиёзимдан фойдаланиб, билет оли-

шим мумкин. Лекин бу даргоҳга қайтиб қадам бос-

майман”, дедим-у, чиқиб кетдим”. Шундай, Зул-

фияхоним меҳнату ижодидан бошқа қандайдир 
йўллар, воситаю воситачилардан фойдаланиб, 
нималаргадир эришиш илинжидан осмон қадар 
юксак эди. 

Ҳикоя қилишларича, 1970 йили собиқ иттифоқ-

дан халқаро Нилуфар мукофотига муносиб кўрил-

ган беш ижодкор орасида Зулфия опа якка аёл 
бўлган. Ҳинд диёридаги саройда тантана бош-

ланиши арафасида сураткашлар Зулфия опадан 
мукофотни олиш чоғида уни топширувчи арбоб — 
Ҳиндистон премьер-министри Индира Гандини қу-

чоқлаб, миннатдорчилик билдиришларини сўрай-

ди. Шунда Зулфия опа: “Индира Ганди — давлат 
раҳбари. Мен эса бир ижодкорман, ўз мавқеим ва 
даражамни яхши биламан. Шунинг учун Индира-

хоним мукофотни топширишда қилган муомала-

сига мос жавоб қайтараман. Ортиқча ҳеч қандай 
ҳаракат қилмайман”, дейди. 

Тадбир тугаб, минбардан шахд билан тушиб 
ташқарига йўналган Индира Ганди бирдан Зул-

фияхоним томонга жилмайиб кела бошлайди. 
Зулфияхоним ҳам ўрнидан туриб, унга пешвоз 
чиқади ва фаришталар омин деган эканми, сурат-

кашлар замоннинг икки ажойиб аёли бир-бири-

нинг елкаларидан қучиб турган лаҳзаларни ман-

гуликка муҳрлайди. 
Шоира ҳам ХХ асрда мустабид тузум миллати-

миз гуллари бошига солган оғир синовлардан чет-

да қолмади. Акаси Нормат Исроилов 37-йил қата-

ғонларида “халқ душмани” тамғаси билан отилди, 
суюкли ёри Ҳамид Олимжоннинг фожиали ҳало-

катидан сўнг ёзилган “Ҳижрон сатрлари”ни асос 
қилиб, “бахтиёр совет ҳаётини тараннум этмас-

лик”да айбладилар. Йиллар ўтди, замонлар ўзгар-

ди, лекин Зулфия “сиёсий душманларга ҳамкор-

ликда айбланиб, маънавий сургунларга маҳкум 
этилганлиги”ни айтиб... Йўқ! Сабру қаноат, ирода, 
бардошлиликда онасидан катта сабоқ олган Зул-

фия тақдирнинг ширину аччиқ кунларида ўзини, 
ўзлигини йўқотмади. Унинг учун вазиятлардан 
қандай бўлмасин, ўзини оқлаб чиқиб кетиш муҳим 
эмасди... Йўқ, Зулфияхоним ўзини оқлашни ёмон 
кўрарди, буни ўзига муносиб билмасди.

“Нечалар яшарди замонни сизлаб...” — 
 эътироф этади шоира собиқ совет тузуми 
билан боғлиқ “хотиралари синиқлари”ни те-

раркан. Қандайдир илинж билан тақдирнинг 
туҳфаси ёки синовларини инкор этиш Зулфия-

хоним табиатига ёт эди.

...Эй, гумбазигардун, қолдимми ғофил,
Ишонч, эътиқодлар чиқди пучларга?!
Суяниб, нажотлар кутгандик наҳот,
Бизга чоҳ қазиган қора кучларга?!
Ким билсин, савоб деб уринишлар ҳам
Замона созига ўйинми бари.
Дейдилар: Яратган энг улуғ ҳакам, 
Ҳеч қачон адашмас тарозулари.
Қай бири вазминроқ: савобми, гуноҳ,
Яшадим-ку риё, ҳаромдан нари.
Куйганман. Бош-оёқ куйган жисмимнинг 
Нимасин ёқаркан дўзах ўтлари...

Устознинг лабларини маҳкам қимтиб, бир нуқ-

тага тикилиб қолган ҳолатдаги суратлари кўнглим-

га муҳрланиб қолган. Назаримда, ўша лаҳзаларда 
ҳам руҳиятларида сўзлар жанги, рақси, турлани-

ши эмас, балки инсонийлик шаънини улуғловчи 
мантиқ қалб кўзларига тикилиб турарди.

Ҳа, “Яратган энг улуғ ҳакамнинг Ҳеч қачон 
адашмас тарозулари”. Зулфияхоним ақлини та-

нигандан бошланган синовларнинг мукофотими, 
у Ҳамид Олимжон билан ўн йилгина бўлса-да, ўз 
сўзларидан келиб чиқиб айтганда, “Муҳаббат иқ-

лимида жуда бахтли яшади. Бир-бирларини жуда 
авайлади. Ҳамид Олимжон билан, унинг ёнида бў-

лишнинг ўзи бахт эди. Бирга бўлганларида ҳам, ёл-

ғизликда ҳам бир-бирининг шаънига соя ташлай-

диган сўз ёки ҳаракатни хаёлга ҳам келтирмади...”.
Зулфияхонимдаги улуғвор бир сокинлик, осо-

йишталик, ҳар қандай вазиятда ҳам тараддудла-

ниб, иккиланиб қолмасликнинг асоси ўзи ва ўзгалар 
олдида поклиги, юзи ёруғлигидан эканини йиллар 
сайин чуқурроқ англаётгандекмиз. “Бахтим шу — 
ўзбекнинг Зулфиясиман!” — шоиранинг дил-тил-
амал бирлиги тамойилига садоқатига алоҳида урғу 
бергим келади. Ўзбеклигидан, ўзбекнинг Зулфияси 
бўлганидан фахру ифтихор ва бу номга муносиб 
бўлиш масъулияти шоира қалбида умри давомида 
кўкариб, баркамоллашиб боргандай. Чунки у бири-
бирига ўхшамайдиган, бири-биридан қаттиқ ҳаётий 
синовлар бошига тушган кунларда ҳам, ундан ке-

йин ҳам ҳеч кимдан нолимади, норози бўлмади. 
Зулфияхоним ижодкор, арбоб сифатида жуда кўп 
хорижий мамлакатларда бўлган, лекин ўша — ва-

танимиз собиқ иттифоқнинг пахта плантацияси-

га айлантирилган йилларда ҳам бирон-бир чет 
юртни ҳавас билан мақтаганини эшитмаганман. 
“Яшашяпти, ўзимиз қатори”, — деб қўярди. Мен 
бу фазилатда фарзанднинг ўз ота-онасига ва улар 
қаторида бўлган ота маконига меҳри, эҳтиромини 
кўраман. Эҳтимол, Тангри таоло шунинг учун ҳам 
Зулфияхонимга Ўзбекистоннинг мустақиллигини 
кўриш, шу озод кунларда яшаш саодатини ҳам на-

сиб этгандир, Ўзи билгувчи. 

Ҳуррият, келдинг-эй, ал-омон келдинг,
Сени қалбим, кўзим, сўзларим қучар.
Вақт етса, шу халқда қолар дафтарим,
Вақт етса, бу ёқда қолар дардларим...
Руҳим у ёқларга қуш бўлиб учар...

Асримиз бошларида Ўзбекистон Қаҳрамони 
Озод Шарафиддинов “Ўзбекистон адабиёти ва 
санъати” газетасида “Зулфия опа, сизни соғиндик” 
сарлавҳали мақола эълон қилганди. Ҳақиқатан, 
қалбингни бот-бот соғинч энтиктиради. Зеро, шу 
соғинч, эҳтиром, ихлос, азиз хотиралар миллатни 
юксалтирганлар йўлларини давом эттириш, яна 
ҳам файзли бекатларга интилиш мактаби бўлиб 
қолаверади.

Муҳтарама УЛУҒОВА,
Ўзбекистон Республикасида хизмат 
кўрсатган маданият ходими 

Зулфияхонимдаги 
улуғвор бир сокинлик, 
осойишталик, ҳар 
қандай вазиятда 
ҳам тараддудланиб, 
иккиланиб 
қолмасликнинг 
асоси ўзи ва ўзгалар 
олдида поклиги, юзи 
ёруғлигидан эканини 
йиллар сайин чуқурроқ 
англаётгандекмиз. 
“Бахтим шу — ўзбекнинг 
Зулфиясиман!” 
— шоиранинг дил-
тил-амал бирлиги 
тамойилига садоқатига 
алоҳида урғу бергим 
келади.

Гарчи, қишнинг сўнгги кунлари изғиринлари 
билан бизни бироз чўчитган бўлса-да, аллақачон 
яшил тортган адирликларда шаббода кеза бошла-

ганига анча бўлган. Эл-юрт фаровонлигини сўраб 
дуо қилгувчи, шукроналикдан сабоқ бергувчи мо-

молару толбаргак таққан қизлар эса айни дамлар-

да Ўзбекистон халқ шоири Зулфияхонимнинг ўша 
таниш мисраларини такрорлаган бўлсалар, ажаб 
эмас: “Бахмал водийларда, қирларда баҳор...”.

Баҳорнинг илк кунида Адиблар хиёбонида ҳам 
ўзгача тараддуд кўрилди. Атоқли шоира тавал-

луди муносабати билан унинг ҳайкали пойида 
давлат ва жамоат арбоблари, ижодкорлар, ёш қа-

ламкашлар жамулжам бўлди. “Сени куйлайман, 
ҳаёт...” деб номланган ушбу маънавий-маърифий 
тадбир ўзгача шукуҳ ва азиз хотиралар ёлқинига 
бой бўлди.

— Мамлакатимизда хотин-қизларнинг мавқеини 
тобора юксалтириш,  эътибор ва ғамхўрлик кўрса-

тиш ҳамда уларнинг ижтимоий ҳимоясини кучай-

тириш борасида эътиборга молик ишлар амалга 
оширилмоқда, — дейди Ўзбекистон Ёзувчилар 

уюшмаси раиси, халқ шоири Сирожиддин Саййид. 
— 26 февраль куни Президентимиз ўтказган ви-

деоселектор йиғилишида ҳам аёллар, қизларнинг 
ҳаётий муаммо ва ташвишларини енгиллатиш бо-

расида бир неча муҳим вазифалар белгилаб олин-

ди. Аёл ижодкорларга бўлган эътибор миллий ада-

биётимизда ҳам ўз ифодасини топмоқда. Айниқса, 
устоз шоира ва адибаларнинг ижодий меросини 
ўрганиш, аёл шоираларни ҳар жиҳатдан қўллаб-
қувватлашга катта аҳамият қаратилмоқда.

Шунингдек, Ўзбекистон Республикаси маҳал-

ла ва оилани қўллаб-қувватлаш вазирининг би-

ринчи ўринбосари Гулнора Маърупова, Тошкент 
тиббиёт академияси проректори Турдиқул Бер-

димуродов, Ўзбекистон Республикасида хизмат 
кўрсатган маданият ходими Муҳтарама Улуғова 
ва бошқалар атоқли шоира Зулфия ижодида Ва-

танни, одамларни, табиат, борлиқни севиш, қадр-

лаш, ҳаётнинг, қадрдонларнинг қадрига етиш, 
меҳр-садоқат, чин инсонийлик, самимият  таран-

нуми муҳим ўрин тутишини таъкидлади.
Ҳозирги кунда давлатимиз раҳбари ташаббуси 

билан барпо этилган муаззам Адиблар хиёбони 
ёш шоираларимиз учун ҳам шеърият, маҳорат, 
истеъдод, нафосат майдонига айланди. Мушои-

рада “Биринчи китобим” лойиҳасида китоблари 
чоп этилган ёш ижодкорлар ўз ижод намуналари-

дан ўқиб берди.
Яхши ниятлар, эзгу мақсадлар билан мам-

лакатимизда кўп йиллар аввал таъсис этилган 
Зулфия номидаги Давлат мукофоти истеъдодли 
қизларга топширилмоқда. Бугунги давр қизлар-

дан наинки ушбу мукофотга лойиқ бўлишни, шу-

нингдек,  камтарлик, чин одамийлик, оддийликда, 
ҳалолликда ибрат бўлган Зулфияхонимдек ижод-

корга муносиб издош бўлишни талаб этмоқда.
Тадбир иштирокчилари Зулфия ҳайкали пойи-

га гуллар қўйдилар. 
Бу каби тадбирлар мамлакатимиздаги барча 

ўқув масканларида, кутубхоналар, маҳаллалар 
ва ижодий ташкилотларда давом этмоқда.

Мухтасар ТОЖИМАМАТОВА, 
“Янги Ўзбекистон” мухбири 

ТАДБИР

“Бахмал водийларда, ¿ирларда ба³ор...”

ХОТИРА УЙ¡ОНСА ГªЗАЛ

“ВА¯Т ЕТСА, ШУ ХАЛ¯ДА ¯ОЛАР 
дафтарим...”


